
WER 1

Kit pa Jehovah


(Niyabo 4:11)




	1. Jehovah Rwotwa, tekoni tye dit,

In icweyo kwo dok imiyo dero.

Ginacweya ginyuto tekoni;

Polo ki lobo birii matwal.



	2. Locci cung i kom ngolo kop atir.

In imiyowa cikki matir ducu.

Ka wakwano Lokki wanongo ni

Nyuto ryekoni ma tye lamal.



	3. Ma dong loyo duc obedo marri.

Mic ma meri dit ma lapore pe tye.

Wabitito pi kitti kacel ki

Nyingi ma oywek ki twon mit kom.











(Nen bene Jab. 36:9; 145:6-13; Latit. 3:14; Yak. 1:17.)






WER 2

Jehovah En Nyingi


(Jabuli 83:18)




	1. Lubanga me ada—

En Lacwe jami ducu

Bot yalwak ki yalwak duc—

Jehovah en nyingi.

Watye ki awaka

Me bedo kacokkeni.

I kaka ki rok ducu,

Watito deyoni.

(CHORUS)

Jehovah, Jehovah,

Rwot mo calo in pe.

Mukene pe tye i polo

Nyo piny i lobo kany.

In keni aye Won Twer Duc,

Jo duc myero gunge.

Jehovah, Jehovah,

Lubanga mo mapat pe tye.





	2. Imiyo wadoko

Jo ma in imitogi,

Wek wan watim mitini—

Jehovah en nyingi.

Watye Lucadenni

Man nying ma imiyowa.

Iketowa me bedo—

Jo ma cung pi nyingi.

(CHORUS)

Jehovah, Jehovah,

Rwot mo calo in pe.

Mukene pe tye i polo

Nyo piny i lobo kany.

In keni aye Won Twer Duc,

Jo duc myero gunge.

Jehovah, Jehovah,

Lubanga mo mapat pe tye.













(Nen bene 2 Tekwaro 6:14; Jab. 72:19; Ic. 42:8.)






WER 3

Kerowa, Genwa, Tekcwinywa


(Carolok 14:26)




	1. Rwot Jehovah, in imiyowa

gen mo ma pire tek.

Gen mamwonya ma wamitti

jo me lobo guwiny.

Ento paro lok me kwo aye

kelo lworo i cwinywa,

Ci gen ma wan watye kwede

dong cako kwe woko.

(CHORUS)

In kero, ki genwa,

ki tekcwiny mewa.

Gin murem botwa, imiyo.

Ka watye ka pwony

ci wabedo ki gen

pien wan wajenge i komi.





	2. Dong Jehovah, tim ber ikonywa

wek wiwa pe owil,

Pien in ikweyo cwiny wan duc

ka watye i peko.

Dong tamo lok man jingo cwinywa

dok miyo genwa pe kwe,

Pien weko cwinywa bedo tek

me lok i kom nyingi.

(CHORUS)

In kero, ki genwa,

ki tekcwiny mewa.

Gin murem botwa, imiyo.

Ka watye ka pwony

ci wabedo ki gen

pien wan wajenge i komi.













(Nen bene Jab. 72:13, 14; Car. 3:5, 6, 26; Jer. 17:7.)






WER 4

‘Jehovah Aye Lakwatta’


(Jabuli 23)




	1. Jehovah aye Lakwatta;

Alubo ka ma tera.

En ngeyo gen ma tye i cwinya;

Ngeyo gin ma amito.

Tera i olet ma olot,

I kabedo ma tye mot.

Dok en tela kare ducu ki mar

Ka ma an aywe ki kuc.

En tela kare ducu ki mar

Ka ma an aywe ki kuc.



	2. Yoni ducu kela yomcwiny,

Yo meri me kit matir.

Pe iwek arweny ki i yoni

Wek an awot ki niye.

Kadi i nota macol cuc,

Igwoka ki lut me kwat,

Pe alworo ni gin mo biwana,

Pien in aye Larema.

Pe alworo ni gin mo wana,

Pien in aye Larema.



	3. Jehovah, in Lakwat mera;

Alubi ka itela.

Ijinga dok imiya yweyo;

Icobo mitina duc.

Genna tye matek i komi,

Pien in Lubanga makwo.

Mar meri myero obed i koma

Pi kare me kwona duc.

Marri myero obed i koma

Pi kare me kwona duc.











(Nen bene Jab. 28:9; 80:1.)






WER 5

Tic me Aura pa Lubanga


(Jabuli 139)




	1. Ai Rwot, iniang nino ki coona,

Ka abuto ki ka aa malo.

Ingiyo tamma, lok ma tye i cwinya,

Lok me doga, kit me wotta,

ingeyogi.

Inena ma kicweya i mung,

Ineno ka kiribo cogona.

Ineno koma; dulle kicoyo piny.

maro yoni dok

apaki pi tekki.

Ngecci Lubanga dwong, tye me aura;

Meno an angeyo ki kwona duc.

Ka awacci colpiny ouma woko,

Ci cwinyi Lubanga nonga woko.

Akanne kwene tin, Jehovah,

Nyo ayikke, wangi pe onena?

Pe piny i Lyel nyo wa malo i polo,

Pe ka macol nyo i dye nam;

pe tye ka mo.











(Nen bene Jab. 66:3; 94:19; Jer. 17:10.)






WER 6

Polo Nyuto Deyo pa Lubanga


(Jabuli 19)




	1.Polo nyuto deyo pa Rwot Jehovah.

Jami me dan polo

inyuto tic cinge.

Nino manyen miyo deyo bote.

Dero me lacerre nyuto

Ryeko ki tekone.



	2. Jehovah Rwot, cikke ber, roco kwowa,

Tiro jo madito

wa ki jo matino.

Ngolo koppe ducu tye kakare.

Lokke genne dok cikke lim,

Kwanone mit mada.



	3. Lworo Lub’nga ber dok bene rii matwal.

Cikke welle dit

makato jabu woko.

Cikke telo dok gwoko jo mere.

Wan watito pi deyone,

Ditte ki dong nyinge.











(Nen bene Jab. 111:9; 145:5; Yabo 4:11.)






WER 7

Jehovah Aye Tekowa


(Icaya 12:2)




	1. Wonwa Jehovah aye tekowa,

In lalarwa, cwinywa yom i komi.

Wan Cadenni ma tito kwenani,

Kadi jo winyo nyo pe giwinyo.

(CHORUS)

Jehovah, Gotwa, Teko, kerowa,

Watito nyingi Dyeceng ki wor.

Wonwa Jehovah, in Won Twer Ducu,

In ikakanewa; In Gutiwa.





	2. Cwiny wan luticci yom pi deroni;

Wangwa neno ada ki lok matir.

Wanongo cikki i Ginacoya;

Wamoko tamwa me cung pi Ker-ri.

(CHORUS)

Jehovah, Gotwa, Teko, kerowa,

Watito nyingi Dyeceng ki wor.

Wonwa Jehovah, in Won Twer Ducu,

In ikakanewa; In Gutiwa.





	3. Cwinywa yom Rwot me timo mitini.

Kadi Catan yetowa wageni.

Kadi en nekowa, Ai konywa ba

Me cung pi tweroni Madit me Loc.

(CHORUS)

Jehovah, Gotwa, Teko, kerowa,

Watito nyingi Dyeceng ki wor.

Wonwa Jehovah, in Won Twer Ducu,

In ikakanewa; In Gutiwa.













(Nen bene 2 Cam. 22:3; Jab. 18:2; Ic. 43:12.)






WER 8

Jehovah En Lagwokwa


(Jabuli 91)




	1. Jehovah en lagwokwa,

Rwotwa ma wageno.

En aye kakanewa;

Myero waring bote.

En bilaro jo ma lugen,

Dong wajenge i tekone.

Jehovah En tekowa,

En lagen dok kite atir.



	2. Kadi jo gibiony piny

Mapol i ka ngeti,

Jo duc ma kitgi atir,

En pe bikwerogi.

Cwinywa pe myero obed lwor;

Peko marac bibedo pe.

Lubanga bigwokowa,

En biumowa ki bwome.



	3. Lubanga bigwokowa

Ki i owic ma tye,

Ki gin ma kelo lworo,

Dyewor nyo i dyeceng.

Dong pe wabilworo gin mo,

Wabiwoto ka mo keken.

Jehovah en lagwokwa,

En gwokowa kare ducu.











(Nen bene Jab. 97:10; 121:3, 5; Ic. 52:12.)






WER 9

Jehovah Obedo Kabakawa!


(Jabuli 97:1)




	1. Mi pak ki deyo bot Jehovah,

Pien cwec ma malo nyuto kite matir.

Waweru bot Lub’nga wer me pak ki yomcwiny;

Waloku pi ticce bot jo duc.

(CHORUS)

Yomcwiny obed malo, Yomcwiny obed i ngom,

Pien Jehovah odoko Rwotwa!

Yomcwiny obed malo, Yomcwiny obed i ngom,

Pien Jehovah odoko Rwotwa!





	2. Tit pi deyone bot rok ducu;

Pien Jehovah Lubanga ma larowa.

Dong Jehovah en Rwot; pore me nongo pak.

Waryebbe piny i nyim kom kerre.

(CHORUS)

Yomcwiny obed malo, Yomcwiny obed i ngom,

Pien Jehovah odoko Rwotwa!

Yomcwiny obed malo, Yomcwiny obed i ngom,

Pien Jehovah odoko Rwotwa!





	3. En dong otyeko keto locce.

En oketo Wode i kom ker mere.

Wek twon lewic omak

lubange me lobo,

Pien pak tye pa Lubanga kene.

(CHORUS)

Yomcwiny obed malo, Yomcwiny obed i ngom,

Pien Jehovah odoko Rwotwa!

Yomcwiny obed malo, Yomcwiny obed i ngom,

Pien Jehovah odoko Rwotwa!













(Nen bene 1 Tekwaro 16:9; Jab. 68:20; 97:6, 7.)






WER 10

Pak Jehovah, Lubangawa!


(Jabuli 145:12)




	1. Pak Lub’nga! Pak Jehovah Rwot!

Wek nyinge maleng ongene!

Kutu tum, Pien ninone cok,

Kony jo duc me winyo lwongone.

Jehovah omoko ni man kare

Pi Wode me loc calo Rwot.

Wucit bot jo duc ci wutit lok man,

Tit pi mot ma Rwot bikelo!

(CHORUS)

Pak Lub’nga! Pak Jehovah Rwot!

Wek ditte ongene i lobo!





	2. Pak Lub’nga! Wer pire matek!

Ki wer me yom ic, pak nyinge!

Ki cwinywa, Ki pwoc me cwinywa,

Watito deyone ki tekcwiny.

Lubangawa dit dok ticce dongo,

Ento mwol dok ber bot jo duc.

Wonwa ngeyo jami ma wamito;

En winyo ka wakok bote.

(CHORUS)

Pak Lub’nga! Pak Jehovah Rwot!

Wek ditte ongene i lobo!













(Nen bene Jab. 89:27; 105:1; Jer. 33:11.)






WER 11

Ginacweya Pako Lubanga


(Jabuli 19)




	1. Lubangawa, tic me deyoni dwong,

Gimini pak wa ki i dan polo.

Cwec giloko ki dwan ma pe winye;

Kwenagi o i but lobo ducu.

Cwec giloko ki dwan ma pe winye;

Kwenagi o i but lobo ducu.



	2. Ryeko ada cakke ki lworo in

Dok gwokowa i yo me kwowa duc.

Ryeko me cikki yabo wang dano—

Obedo lonyo makato jabu.

Ryeko me cikki yabo wang dano—

Obedo lonyo makato jabu.



	3. Tyen kwowa tye pi ngeyo in Wonwa,

Lubo Lokki miyo wakwo naka.

Deyo madit loyo duc i lobo

Tye pi jo ma gin gipako nyingi.

Deyo madit loyo duc i lobo

Tye pi jo ma gin gipako nyingi.











(Nen bene Jab. 12:6; 89:7; 144:3; Rom. 1:20.)






WER 12

Jehovah Lubanga Won Twer


(Nia 34:6, 7)




	1. Rwotwa Jehovah, in ma ipore,

Me nongo pak ma malo,

Iber i yoni ducu.

Itye ki teko, twon mar ki ryeko.

In Lubanga pi naka.



	2. Wonwa wangeyo iparo piwa.

Ingeyo ni wan apwa;

Dok iwinyo legawa.

In ipitowa, dok ipwonyowa!

Kony bino ki boti jwi.



	3. Polo ki lobo pako deyoni.

Wawero ki dwan matek,

Wapaki nino ducu.

Rwotwa Jehovah, in ma ipore.

Tim ber winy werwa me pak.











(Nen bene Nwo. 32:4; Car. 16:12; Mat. 6:10; Yabo 4:11.)






WER 13

Kricito, Lanenwa


(1 Petero 2:21)




	1. Mar pa Jehovah dwong,

Mot oa ki bote,

I kare ma en omiyowa Wode.

Kricto oruko kom—

Kinywale calo wan—

Lanene miyo kiworo nying Rwot.



	2. Lok pa Jehovah

Rwot Ogwoke i kwone.

Omiye ryeko, ngec ki wic ma kwiri.

Yecu tye lanenwa,

pii pa Lubanga;

Yomo cwiny Wonne okelle yom ic.



	3. Wapaku Jehovah

Macalo en Yecu,

Wawek kor tyene obed me aluba.

Wek lanen pa Yecu

Obed yowa matwal,

Ci wabinongo cwak pa Lubanga.











(Nen bene Jon 8:29; Ep. 5:2; Pil. 2:5-7.)






WER 14

Pako Kabaka Manyen me Lobo


(Jabuli 2:12)




	1. Lwak me kaka ki rok ducu

gitye ka cokke kacel,

Yecu ki jone ma kiwiro

aye ma cokogi.

Kinywalo Ker pa Lubanga;

Mitine cok timme i ngom.

Gen man obedo twon mot madit,

Ma kelo yom ic ki kwecwiny.

(CHORUS)

Pak Rwotwa, Jehovah; Pak Wode pi naka—

Rwot ki kabaka pa Rwodi duc.

Man watye i te locce ki mwolo,

Wapake ki dwan acel.





	2. Wapak Kricto, Kabakawa,

ki dwan matek me yom ic.

Laloc me Kuc dok Langol Kop

ma en bikelo larre.

Waneno kuc ma tye anyim:

Lobo ma lworo pe iye;

Kare me cero jo ma guto

Bibedo kare me yomcwiny!

(CHORUS)

Pak Rwotwa, Jehovah; Pak Wode pi naka—

Rwot ki kabaka pa Rwodi duc.

Man watye i te locce ki mwolo,

Wapake ki dwan acel.













(Nen bene Jab. 2:6; 45:1; Ic. 9:6; Jon 6:40.)






WER 15

Pak Latin Kayo pa Jehovah!


(Jo Ibru 1:6)




	1. Pak Wod pa Jehovah,

Ma kicimo en tye Rwot.

En loyo loc ki ada;

Dok bikelo mot madit.

Ki deyo ki awaka,

Ki mar pi nying Lub’nga,

En loko pi Jehovah,

Ki twerone me loc.

(CHORUS)

Pak Wod pa Jehovah!

Pak Wode ma kiwiro.

Dong kikete ocako

Locce i Wi Got Cion!





	2. Pak Wod pa Jehovah,

Ma oto wek wabed kwo.

En oculo ginkokwa;

Wek Lub’nga owek balwa.

Nyako ger tye ka kure,

Kun orukke maleng.

Nyom me polo-ni nyuto

Ber pa loc pa Lub’nga.

(CHORUS)

Pak Wod pa Jehovah!

Pak Wode ma kiwiro.

Dong kikete ocako

Locce i Wi Got Cion!













(Nen bene Jab. 2:6; 45:3, 4; Yabo 19:8.)






WER 16

Pak Jah pi Wode ma Kiwiro


(Niyabo 21:2)




	1. Jehovah owiro Wode

Pi loyo dano ducu.

Locce cung i ngolo kop atir,

Cobo yub pa Won i lobo.

(CHORUS)

Pak Jah pi Wode ma Kiwiro.

Pak Yecu, wun romi mere,

Ma wulubu dok wugwoko cikke

ducu nino ki nino.

Pak Jah pi Wode ma Kiwiro,

Laloc ma oywek me polo,

Ma kiwiro ki twon twero madit

Pi deyo nying Lubanga.





	2. Giyero omegi Kricto.

Kinywalogi dok manyen.

Nyako ger man binywako Ker-ri,

Gikelo Paradic i ngom.

(CHORUS)

Pak Jah pi Wode ma Kiwiro.

Pak Yecu, wun romi mere,

Ma wulubu dok wugwoko cikke

ducu nino ki nino.

Pak Jah pi Wode ma Kiwiro,

Laloc ma oywek me polo,

Ma kiwiro ki twon twero madit

Pi deyo nying Lubanga.













(Nen bene Car. 29:4; Ic. 66:7, 8; Jon 10:4; Yabo 5:9, 10.)






WER 17

“Amito”


(Luka 5:13)




	1. Mar ki kica madit onen,

Ma Kricto olor ki polo.

Ocobo mitiwa

I lok ki ticce;

Omiyo karene ki mar.

Otamo pi jo ma lucan

Ki cango two, ding it, to wang.

Otiyo ticce ki cwinye ducu

Dok en owacci: “Amito.”



	2. Man wan watemo lubo en

I ticwa me nino ducu.

Wan wanyuto marwa

Bot jo ma wan’ngo;

Gipwonye gibedo ki winy.

Wakonyo jo ma i peko;

Wamarogi i lok ki tic.

Ka dato ki latin kic gupenyi,

Ci waccigi ni: “Amito.”











(Nen bene Jon 18:37; Ep. 3:19; Pil. 2:7.)






WER 18

Watye ki Pwoc pi Ginkok


(Luka 22:20)




	1. Tin-ni, Jehovah Rwot,

wacung i nyim kom ker,

Pien inyuto mar madit

ma lapore pe tye.

Imiyo Wodi me amara

wek wakwo.

Pe tye gityer makato ma

itwero miyo.

(CHORUS)

En omiyo kwone piwa.

Remone aye kokowa.

Ki cwinywa duc

wan wabipwoyo in nakanaka.





	2. Yecu omiyo kwone

labongo dic mo.

Pi marre, en okokowa

ki kwo ma mere.

On’ngo wape ki gen ci en

olarowa.

Man dong watye ki gen me kwo,

ma pe dok wato.

(CHORUS)

En omiyo kwone piwa.

Remone aye kokowa.

Ki cwinywa duc

wan wabipwoyo in nakanaka.













(Nen bene Ibru 9:13, 14; 1 Pet. 1:18, 19.)






WER 19

Cam me Otyeno pa Rwot


(Matayo 26:26-30)




	1. Jehovah, Wonwa ma i polo,

Man obedo dyewor maleng!

Yam wacon, i nino calo man inyuto

Marri, ryeko-ni ki tekki.

Latin romo me nino Paska,

Omiyo gwokke bot joni.

Mwaki lacen Rwotwa oonyo remone

Pi cobo lok ma kiloko con.



	2. Vino, mugati poyo wiwa,

Pi wel madit ma kiculo.

Wodi ma imiyo

otimo gin madit,

Owinyi i kwo wa i to.

Wagwoko nino me Nipo man;

Man dyewor me poyo wiwa

Pi kit ma to pa Wodi

oculo ginkok

Ma olaro wan duc ki i to.



	3. Wacokke kacel tin i nyimi.

Wan wabino pi lwongoni

Me miyi pak pi marri me

cwalo Kricto

Ki miyo deyo bot Wodi.

Cam me otyeno man keli pak

Dok jingo cwinywa ki tamwa.

Wabiwot i yo ma Kricto onyutiwa,

Ci wabinongo kwo ma pe tum.











(Nen bene Luka 22:14-20; 1 Kor. 11:23-26.)






WER 20

Imiyo Wodi me Amara


(1 Jon 4:9)




	1. Jehovah, ai Wonwa,

Wabedo pe ki gen.

Ginkok dong omiyo

Gen bot jo ducu!

Wan wamini kwowa,

Tekwa duc i ticci.

Dok wapwonyo dano,

Wek yubbi ocobbe.

(CHORUS)

Imiyowa Wodi,

Dong wawero kacel,

Wer boti nakanaka,

pi miyowa Wodi acel.





	2. Kicani, ki marri,

Nyikowa cok boti.

Wamari pi berri,

Ki nyingi madit.

Ento makato duc

Aye mic me Wodi.

En oto wek wakwo.

Icwale ki malo.

(CHORUS)

Imiyowa Wodi,

Dong wawero kacel,

Wer boti nakanaka,

pi miyowa Wodi acel.



(AGIKKINE)

Jehovah, ai Wonwa, wapwoyi i lega.

Wamini pwocwa pi miyowa Wodi acel.













(Nen bene Jon 3:16; 15:13.)






WER 21

Wuket pi Kerri Mukwongo


(Matayo 6:33)




	1. Gin madit ki bot Jehovah,

Ma kelo bote yomcwiny,

En Kerre ma Kricto loyo,

Ma bicobo pekki duc.

(CHORUS)

Wuket pi Kerri mukwongo

Ki kit matir pa Lub’nga.

Wupake i kin rok ducu,

Wuti pire kare duc.





	2. Pingo wuparo pi anyim,

Pi kec ki dong pi orwo?

Pien Lubanga bimiyowa

Ka watiyo pi Kerre.

(CHORUS)

Wuket pi Kerri mukwongo

Ki kit matir pa Lub’nga.

Wupake i kin rok ducu,

Wuti pire kare duc.





	3. Dong tit pi kwena me Kerri;

Kony jo duc ma gupore

Me wek gin gugen Jehovah

Ki dok Loc mere me Ker.

(CHORUS)

Wuket pi Kerri mukwongo

Ki kit matir pa Lub’nga.

Wupake i kin rok ducu,

Wuti pire kare duc.













(Nen bene Jab. 27:14; Mat. 6:34; 10:11, 13; 1 Pet. 1:21.)






WER 22

Ker-ri Dong Tye ka Loc​—Wek Obin!


(Niyabo 11:15; 12:10)




	1. Jehovah, ibedo tye con,

Ibedo tye naka.

Imiyo kom Ker bot Wodi;

Loyo ki tweroni.

Ker man kityeko nywalone;

Locce biromo lobo duc.

(CHORUS)

Dong kicwalo kwena

Pi larre pi ker ki teko.

Kerri dong tye ka loc.

Waleg: “Wek obin, Wek obin!”





	2. Kare pa Catan dong cok gik;

Wangeyo gin ma tye.

Kadi wabedo ki peko,

Waniang gin ma pe nen.

Ker man kityeko nywalone;

Locce biromo lobo duc.

(CHORUS)

Dong kicwalo kwena

Pi larre pi ker ki teko.

Kerri dong tye ka loc.

Waleg: “Wek obin, Wek obin!”





	3. Malaika gitye ki yomcwiny

Giwero wer mamit.

Cwec ducu me polo guywe

Catan Lagoba pe.

Ker man kityeko nywalone;

Locce biromo lobo duc.

(CHORUS)

Dong kicwalo kwena

Pi larre pi ker ki teko.

Kerri dong tye ka loc.

Waleg: “Wek obin, Wek obin!”













(Nen bene Dan. 2:34, 35; 2 Kor. 4:18.)






WER 23

Jehovah Dong Ocako Loc


(Niyabo 11:15)




	1. Rwot tye ka loc i polo.

Wapako Wode ki mar.

Loyo i Cion, ma got me twok ot.

Wamedu dwanwa malo.

Waweru bot Lubanga.

Giketo Kricto Lalar

i wi kom Kerre.

(CHORUS)

Bikelo ngo, ker pa Jehovah?

Loc me ada ki kit matir.

Ki ngo doki, ker pa Jehovah?

Kwo ma pe tum ki twon yomcwiny.

Pak Lalo polo ki lobo

Pi marre ki genene.





	2. Yecu ocako locce,

Dok Armagedon tye cok.

Yub pa Catan me kare-ni cok gik.

Man aye kare me pwony.

Dano me apwonya pol;

Man kare pi

jo mamwol me cung tung Bote.

(CHORUS)

Bikelo ngo, ker pa Jehovah?

Loc me ada ki kit matir.

Ki ngo doki, ker pa Jehovah?

Kwo ma pe tum ki twon yomcwiny.

Pak Lalo polo ki lobo

Pi marre ki genene.





	3. Laloc pa Rwot pire tek.

En dit mada i wangwa.

En Wod pa Lubanga, wan wawore.

Dony i ot pa Lubanga;

Kwa kica pa Lubanga.

Nino ma en loyo

jami duc dong cok o.

(CHORUS)

Bikelo ngo, ker pa Jehovah?

Loc me ada ki kit matir.

Ki ngo doki, ker pa Jehovah?

Kwo ma pe tum ki twon yomcwiny.

Pak Lalo polo ki lobo

Pi marre ki genene.













(Nen bene 2 Cam. 7:22; Dan. 2:44; Yabo 7:15.)






WER 24

Wubin i Wi Got pa Jehovah


(Icaya 2:2-4)




	1. Ting wangi kong inen,

Cere ma lamal loyo.

Got pa Jehovah ocung

Iye i kare-ni.

Dano a ka mabor,

Wa ki i twok piny ducu,

Gilwongo luwotgi ni,

‘Bin wuti pi Lub’nga.’

Kare dong oromo

Pi rok matidi me doko dit.

Ka welwa omedde,

Wanongo tira ki mot pa Rwot.

Jo mapol gibino

Giye loc pa Lubanga.

Gikwonge me bedo

Lugen dok pe giweke.



	2. Yecu omiyo cik

Me cito ka tito lok.

Kwena maber me Kerri

Tye ka o bot jo duc.

Kricto dong tye ka loc,

En lwongo jo duc bote.

Lok pa Lubanga tiro

Jo ma mito lube.

Cwinywa yom me neno

Medde pa wel lwak jo mapol-li.

Wan watye ki twon tic

Me konyo jo duc me ngeyo man.

Wared ki dwan matek

Kun walwongo dano ni,

‘Wubin wubed i wi got

Pa Jehovah naka.’











(Nen bene Jab. 43:3; 99:9; Ic. 60:22; Tic 16:5.)






WER 25

Jo pa Lubanga Kikome


(1 Petero 2:9)




	1. Rwot tye ki cwecce manyen,

Jone ma kiwirogi.

En aye owilogi;

Dok gitye ki cwakke.

(CHORUS)

Jo meri kikome,

Gilwongogi ki nyingi.

Gimari. Gipaki.

Kacel gitito pi deyoni.





	2. Gin gubedo rok maleng,

Gipwonyo lok me ada.

Gukatti ki i col piny

Gubino i dero.

(CHORUS)

Jo meri kikome,

Gilwongogi ki nyingi.

Gimari. Gipaki.

Kacel gitito pi deyoni.





	3. Gin tiyo tic me guro

Romi mukene pa Rwot.

Gigeno Latin Romo.

Dok gigwoko cikke.

(CHORUS)

Jo meri kikome,

Gilwongogi ki nyingi.

Gimari. Gipaki.

Kacel gitito pi deyoni.













(Nen bene Ic. 43:20b, 21; Mal. 3:17; Kol. 1:13.)






WER 26

Wutimo Pira


(Matayo 25:34-40)




	1. Yecu tye ki romi mukene ma tiyo

ki jo ma kiwiro, nyako ger pa Rwot.

Jami ducu ma kitimo

pi konyogi

Obedo jami ma en biculogi.

(CHORUS)

“Ka wukweyo cwinygi, wukweyo cwinya.

Ka wutimo pigi, wutimo pira.

Tutewu pigi rom ki tute pira.

Wutimo pigi; wutimo pira.

Ka wutimo pigi, wutimo pira.”





	2. “Wun wukweyo cwinya ma orwo pii neka,

dok pekona ducu, wukonya iye.”

Joni bipenyo ni:

“Watimo awene?”

Kabaka bigamogi kun waco ni:

(CHORUS)

“Ka wukweyo cwinygi, wukweyo cwinya.

Ka wutimo pigi, wutimo pira.

Tutewu pigi rom ki tute pira.

Wutimo pigi; wutimo pira.

Ka wutimo pigi, wutimo pira.”





	3. “Wun wubedo lugen, ticwu ducu beco,

kun wutito kwena ki omegina.”

Ci kabaka biwaco

bot romine ni:

“Wule lobo dok wunong kwo ma pe tum.”

(CHORUS)

“Ka wukweyo cwinygi, wukweyo cwinya.

Ka wutimo pigi, wutimo pira.

Tutewu pigi rom ki tute pira.

Wutimo pigi; wutimo pira.

Ka wutimo pigi, wutimo pira.”













(Nen bene Car. 19:17; Mat. 10:40-42; 2 Tem. 1:16, 17.)






WER 27

Nyuto Lutino pa Lubanga


(Jo Roma 8:19)




	1. Lubanga cok nyuto jone

Ma en owirogi.

Gibiloc kacel ki Kricto

Macalo cwec me cwiny.

(CHORUS)

Lutino pa Lubangawa

Dong kibinyutogi.

Gibilweny kacel ki Kricto

Kun ginywako motte.





	2. Udong jo ma kiwirogi

Biwinyo lwongone.

Kabaka pa kabaka duc

Bicokogi kacel.

(CHORUS)

Lutino pa Lubangawa

Dong kibinyutogi.

Gibilweny kacel ki Kricto

Kun ginywako motte.



(BRIDGE)

Kacel ki Rwot gin gibilweny

I lweny me agikki.

Nyom mamwonya pa Wod Romo

Bibedo pi naka.



(CHORUS)

Lutino pa Lubangawa

Dong kibinyutogi.

Gibilweny kacel ki Kricto

Kun ginywako motte.













(Nen bene Dan. 2:34, 35; 1 Kor. 15:51, 52; 1 Tec. 4:15-17.)






WER 28

Doko Larem Jehovah


(Jabuli 15)




	1. Nga ma laremi Rwot?

Ma tye i kemani?

Nga ma mer kwedi? Ma igeno?

Nga ma ngeyi maber?

Jo ma jolo Lokki,

Jo duc ma giye in,

Jo duc ma lugen, ma kitgi ber,

Ma gikwo i ada.



	2. Nga ma laremi Rwot?

Ma cung i nyim kom ker?

Anga ma kelo boti yomcwiny?

Ma nyinge ingeyo?

Jo ma pako nyingi,

Jo ma winyo Lokki,

Jo duc ma lugen, ma cwinygi leng,

Ma giloko ada.



	3. Watiti pekowa,

I kwac ki cwinywa duc,

Nyikowa cok ki dong notowa,

Dok wawinyo gwoki,

Wamito mer kwedi.

Marwa myero odong.

Larem macalo in dong pe tye,

Pe wabingeyo mo.











(Nen bene Jab. 139:1; 1 Pet. 5:6, 7.)






WER 29

Bedo ma Wagwoko Nyingwa


(Icaya 43:10-12)




	1. Won Twer Jehovah, ma bedo pi naka,

Teko, ki marri, ki yoni giber.

Wang it me ada ki me ryeko matut,

In iloyo calo Rwot i polo.

Cwinywa yom mada me bedo luticci;

Wamito tito kwena me Kerri.

(CHORUS)

Bedo Cadenni tye mot madit botwa.

Dong wabedu ma wagwoko nyingwa!





	2. Nywako kacel i tiyo ticci maleng

Ribowa calo omego i mar.

Pwonyo ada kun wanyuto deyoni

Miyowa yomcwiny dok medo pakki.

Kit ma wangene ki nyingi Jehovah,

Watye ki mot me medo ywekani.

(CHORUS)

Bedo Cadenni tye mot madit botwa.

Dong wabedu ma wagwoko nyingwa!













(Nen bene Nwo. 32:4; Jab. 43:3; Dan. 2:20, 21.)






WER 30

Wora, Lubangana, ki Larema


(Jo Ibru 6:10)




	1. Kwo i wi lobo man tek.

Kwo i lobo man kelo pig wang.

Pud nino duc awacci,

“Kwo mera konye tye.”

(CHORUS)

Lub’nga kite tye atir,

En po i kom mar ma anyuto.

En cok kweda kare duc;

Jehovah pe weka kena.

Lub’nga aye lakonya

ki lagwoka wa i agikki.

Dong, Jehovah aye Wora,

Lubangana.





	2. Kare me bulu otum;

Kare me peko otyeko o.

Ento ki wang me niye,

Genna pud tye matek.

(CHORUS)

Lub’nga kite tye atir,

En po i kom mar ma anyuto.

En cok kweda kare duc;

Jehovah pe weka kena.

Lub’nga aye lakonya

ki lagwoka wa i agikki.

Dong, Jehovah aye Wora,

Lubangana.













(Nen bene Jab. 71:17, 18.)






WER 31

Wot Kacel ki Lubanga!


(Mika 6:8)




	1. Wot ki Lubanga ki mwolo;

Nyut mar, dok lok lok ada.

Bed cok ki Jehovah, cung i ngete,

Wek tekone ogwoki.

Medde ki lubo Lokke me gen;

Pe ibirweny ata.

Dong wek omaki ki cinge

Winy cikke dok ilubi.



	2. Wot ki Lubanga ki lengo;

Tam jami ma tye atir.

Kadi bed atematemane dit,

En bikonyi me kanyo.

Jami ducu ma dano pwoyo,

Jami ma tye ada,

Medde ki tamo jami man,

Lubangawa bigwoki.



	3. Wot ki Lubanga ki yomcwiny;

Pien en aye Laremi.

Pwoye pi jami duc ma en miyo

Mot ma birii pi naka.

Wot ki Lubanga ki yomcwiny jwi;

Pakke ki wer mamit.

Wangi bimeny, ci jo biniang

Ni Jehovah en Rwotti.











(Nen bene Acak. 5:24; 6:9; Pil. 4:8; 1 Tem. 6:6-8.)






WER 32

Cung Tung Bot Jehovah!


(Nia 32:26)




	1. Yam con wabange ma cwinywa pe yom,

Mato kikopo me pwony me goba;

Ento cwinywa odoko yom mada

Pi winyo lok me Kerri.

(CHORUS)

Cung tung bot Jehovah; Bed ki twon yomcwiny.

En gire pe weki; Wot i yo mere.

Tit, tit lok me yom ic Lok kom kuc ada.

I te loc pa Yecu Bimedde anyim.





	2. Wan wacung kacel tung bot Lubanga,

Watito pi Kerre i lobo duc.

Man aye kare pi jo me yero

Me cung tung bot Jehovah.

(CHORUS)

Cung tung bot Jehovah; Bed ki twon yomcwiny.

En gire pe weki; Wot i yo mere.

Tit, tit lok me yom ic Lok kom kuc ada.

I te loc pa Yecu Bimedde anyim.





	3. Pe walworo gin ma Catan timo.

Pien gen tye ni Jehovah konyowa.

Kadi bed gin pol ento wan wanok,

Lubanga En tekowa.

(CHORUS)

Cung tung bot Jehovah; Bed ki twon yomcwiny.

En gire pe weki; Wot i yo mere.

Tit, tit lok me yom ic Lok kom kuc ada.

I te loc pa Yecu Bimedde anyim.













(Nen bene Jab. 94:14; Car. 3:5, 6; Ibru 13:5.)






WER 33

Ter Pekoni Bot Jehovah


(Jabuli 55)




	1. “Winya ba” Ai Rwot Jehovah.

Pe ikanne ki bota.

Winy arem ma tye i cwinya;

Konya wek pe abed lwor.

(CHORUS)

Ter pekoni bot Jehovah;

Gen ni en bikonyi dok larri.

En bigwoki kare ducu.

En lagen dok tye ada.





	2. Ka nene atye ki bwoma,

Onongo atuk mabor

Ki bot jo ma mito wanna,

Wek akanne ki botgi.

(CHORUS)

Ter pekoni bot Jehovah;

Gen ni en bikonyi dok larri.

En bigwoki kare ducu.

En lagen dok tye ada.





	3. Kwe cwiny ma Jehovah miyo

Kelo wic ma opye mot.

En konyowa ki pekowa.

En lamar dok lakica.

(CHORUS)

Ter pekoni bot Jehovah;

Gen ni en bikonyi dok larri.

En bigwoki kare ducu.

En lagen dok tye ada.













(Nen bene Jab. 22:5; 31:1-24.)






WER 34

Bedo Lagen


(Jabuli 26)




	1. Ai, ngola kop, Rwoda nen gennena;

Nen kit ma ageni kwede ki cwinya duc.

Ngiya maber dok tem cwinya gire;

Lwok tamma ki cwinya, wek an anong motti.

(CHORUS)

Dong an gira Atyeko moko tam

me wot nakanaka I yo me gennena.





	2. Pe abedo ki jo ma lubalo.

Cwinya dag bedo ki jo ma cayo ada.

Jehovah, pe ineka ki lubal

Jo ma cinggi opong ki camcana ki woo.

(CHORUS)

Dong an gira Atyeko moko tam

me wot nakanaka I yo me gennena.





	3. Pien amaro bedo i ot meri.

Dong woro me ada, kare duc mit bota.

An abiwot rumo keno tyeri,

Wek pwocca owinye matek i lobo duc.

(CHORUS)

Dong an gira Atyeko moko tam

me wot nakanaka I yo me gennena.













(Nen bene Jab. 25:2.)






WER 35

‘Wunge Gin ma Pire Tek Loyo’


(Jo Pilipi 1:10)




	1. Ryeko mitte tutwal i kare-ni,

Me ngeyo gin me ada,

Me ngeyo gin ma pire tek loyo,

Jami ma myero watim!

(CHORUS)

Mar gin maber; Dag gin marac.

Yom cwiny Lub’nga;

Pud dong wanongo mot ka wapwonyo,

Waniang maber,

Dok watimo gin ma pire tek!





	2. Dok ngo mapat ma pire tek loyo

Nywako kwena me Kerri,

Yenyo jo ma cwinygi tye atir

Ki konyogi pwonyo ada?

(CHORUS)

Mar gin maber; Dag gin marac.

Yom cwiny Lub’nga;

Pud dong wanongo mot ka wapwonyo,

Waniang maber,

Dok watimo gin ma pire tek!





	3. Ka wan watimo gin ma pire tek,

Ci wabinongo yomcwiny.

Kuc makato ngec pa dano ducu

Gwoko cwinywa ki tamwa.

(CHORUS)

Mar gin maber; Dag gin marac.

Yom cwiny Lub’nga;

Pud dong wanongo mot ka wapwonyo,

Waniang maber,

Dok watimo gin ma pire tek!













(Nen bene Jab. 97:10; Jon 21:15-17; Pil. 4:7.)






WER 36

Wagwoko Cwinywa


(Carolok 4:23)




	1. Wagwok cwinywa pien en kwowa;

Wakwero yo me bal.

Lubanga ngiyo cwiny dano

Ci ngeyo yone duc.

Cwinywa twero bwolo tamwa,

Miyo wangak woko.

Dong tamwa myero odorwa

I yo pa Jehovah.



	2. Wayub cwinywa me yenyo Rwot

Ki lega adada.

Wami pwoc ki pak nino duc,

Watit lok me cwinywa.

Gin ma Jehovah pwonyowa,

Walubo ki yomcwiny.

Dong wabed lugen i cwinywa,

Wek wayom cwinye jwi.



	3. Wagwokke ki tam maraco,

Watamo gin matir.

Wamaro Lok pa Lubanga,

Pien jingowa matek.

Jehovah maro luticce;

Man miyo wagene.

Dong wawore ki cwinywa duc

Macalo Lureme.











(Nen bene Jab. 34:1; Pil. 4:8; 1 Pet. 3:4.)






WER 37

Tic pi Jehovah ki Cwinywa Ducu


(Matayo 22:37)




	1. Ai Jehovah, Laloc Matwal,

In ma amaro dok awinyo.

In ipore me awora;

Rwot nino duc; atiyo ticci.

Cik meri alubo ki mwolo;

Lwodo lokki mita mada!

(CHORUS)

Ai Jehovah, in ipore;

Worona duc amiyo boti.





	2. Wonwa, ticci ducu paki.

Ngom, dwe, lacer gimini deyo.

Wek abed lagen calo gin,

Atute wek nyingi ongene.

Wek ati boti ki kwona duc,

Dok agwok genena matwal.

(CHORUS)

Ai Jehovah, in ipore;

Worona duc amiyo boti.













(Nen bene Nwo. 6:15; Jab. 40:8; 113:1-3; Latit. 5:4; Jon 4:34.)






WER 38

En Bimini Kero


(1 Petero 5:10)




	1. Lubanga miyo lok me ada pi tyen lok

En lwongi ki i colpiny i dero.

Dong oneno miti ma tye i cwinyi duc

Me yenye ki timo jami matir.

Ikwonge me timo miti mere;

En yam okonyi dok pud bikonyi.

(CHORUS)

In imege Owili

ki remo pa Yecu.

Dong ibicung matek,

en bimini kero.

Bitelli dok bigwoki,

kit ma otimo con.

En bimiyo icung,

dok ibedo matek.





	2. Rwot omiyo Wode me amara piri;

Pi meno dong, En mito ni ikwo.

Kit ma En pe okwero cwalo Wode-ni,

Bed ki gen ni En bimini kero.

Wiye pe biwil i kom niyeni;

Pien En pe biweko jone ata.

(CHORUS)

In imege Owili

ki remo pa Yecu.

Dong ibicung matek,

en bimini kero.

Bitelli dok bigwoki,

kit ma otimo con.

En bimiyo icung,

dok ibedo matek.













(Nen bene Rom. 8:32; 14:8, 9; Ibru 6:10; 1 Pet. 2:9.)






WER 39

Bed ki Nying Maber bot Lubanga


(Latitlok 7:1)




	1. Pi kwowa ducu, Wamito ni nyingwa

Obed ber bot Rwot Kun walubo cikke.

Ka i wang Jehovah, Watimo gin matir,

Ci wan wakelo Yomcwiny bote.



	2. Lobo man mito Ni wan wayeny yweka,

Ki cwak pa jone, Ma gimaro wakke.

Ento konye mo pe, Pien ka wamer kwede,

Pe wanongo cwak Pa Jehovah.



	3. Wan wamito ni Nyingwa kico i buk

Me nipo pa Rwot Lubanga pi naka.

Wajenge i kome, Wacung pi adane

Wek nyingwa obed Maber naka.











(Nen bene Acak. 11:4; Car. 22:1; Mal. 3:16; Yabo 20:15.)






WER 40

Wan Wabedo pa Nga?


(Jo Roma 14:8)




	1. In ibedo pa nga?

Iwinyo lub’nga mene?

Laditti aye in iworo.

En lub’ngani; dong ti pire.

Pe pi rwodi aryo;

Gin pe ginywako woro.

Dong i agikki ngat ma iyero

Aye ma ibiwore.



	2. In ibedo pa nga?

Iwinyo lub’nga mene?

Acel me goba acel ada,

Dong mok tammi piri keni.

Dok Cecar me lobo

Aye in pud iworo?

Nyo iworo Lubanga me ada

Ki timo miti mere?



	3. An abedo pa nga?

Abiwinyo Jehovah.

Abitic pi Wora me polo;

Abicobo kwongena duc.

Owila wel matek;

Abimoko i kome.

Amiyo bote kwona nino duc.

Abipako nyinge jwi.











(Nen bene Yoc. 24:15; Jab. 116:14, 18; 2 Tem. 2:19.)






WER 41

Tim Ber Winy Legana


(Jabuli 54)




	1. Winy wer mera Wonwa me polo.

An ameri; in Lubangana.

Nyingi dit ma laporre pe tye.

(CHORUS)

Lamar Jehovah, winy legana.





	2. Apwoyi pi nino man Ai Rwot,

Imiya kwo dok inyuta yo.

Cwinya pud dong yom pi gwok meri.

(CHORUS)

Lamar Jehovah, winy legana.





	3. An amito timo gin matir!

Konya Ai Rwot, me wot i dero.

Miya teko me ciro peko.

(CHORUS)

Lamar Jehovah, winy legana.













(Nen bene Nia 22:27; Jab. 106:4; Yak. 5:11.)






WER 42

Lega pa Latic pa Lubanga


(Jo Epeco 6:18)




	1. Won Twer Lubanga, Wonwa Jehovah,

Nyingi maleng opore me awora.

Gin ma imito timme ducu.

Jehovah Rwot walego pi Kerri.

Wek obin i lobo kany,

Dok wek wanong motte duc.



	2. Wapwoyi Rwot, pi mot ma imiyo,

Mic meri duc​—gibeco ma pe pore.

Wang it me kwo, Dok Lami dero,

Imiyowa ngec, niango, ki ryeko.

Wan wapwoyi nino duc

Wapako yoni me mar.



	3. I loboni, watye ki can mapol.

Ka walokke boti wanongo kwecwiny.

Wonwa, wakelli pekowa duc.

Med kerowa kacel ki tekowa.

Konywa me lubo cikki,

Ki me cobo dyerewa.











(Nen bene Jab. 36:9; 50:14; Jon 16:33; Yak. 1:5.)






WER 43

Lega me Pwoc


(Jabuli 95:2)




	1. Lamar Jehovah, wapakki wapwoyi.

Wonwa, watiti lok man i lega.

Watiyo boti ki gen ki cwinywa duc,

Wangeyo ni wabinongo gwokki.

Nino ducu balwa nyuto gorowa.

Ka wabalo wakwayo kicani.

Wapwoyi ni gityeko koko kwowa.

Wapwoyi pien ingeyo gorowa.



	2. Wapwoyi pi nyutiwa mar ki kica.

Wapwoyi pi nyikowa cok boti.

Pwonywa me ngeyi, dok wek wati boti.

Konywa me bedo lugen me ada.

Wapwoyi pi teko pa cwiny ma meri.

Wapwoyi pi tekcwiny me miyo pwony.

Wek wati ticci ki mwolo ki yomcwiny;

Pwocwa tye ni icwako jo mamwol.











(Nen bene Jab. 65:2, 4, 11; Pil. 4:6.)






WER 44

Lega pa Lapeko


(Jabuli 4:1)




	1. Jehovah Rwot, akok boti:

“Konya winy legana.”

Bur ma i cwinya tut tutwal;

dok yecca pe tinge.

Tam maraco ki turcwiny weko

abedo goro.

Lubanga ma kweyo cwinywa;

Alegi par pira.

(CHORUS)

Ila malo; konya me cung.

Ka cwinya gung, jing gen mera.

Ka cwinya cwer, akok boti.

Jehovah Rwot, miya kero.





	2. Lokki kweyo cwinya dok gwoka

Ka ce agoro,

Tita jami me mar i yo maber

ma pe wacce.

Wek abed ki niye ki gen ma

cung i kom Lokki.

Konya me moko ni marri dit

makato cwinya.

(CHORUS)

Ila malo; konya me cung.

Ka cwinya gung, jing gen mera.

Ka cwinya cwer, akok boti.

Jehovah Rwot, miya kero.













(Nen bene Jab. 42:6; 119:28; Rom. 8:26; 2 Kor. 4:16; 1 Jon 3:20.)






WER 45

Tam ma Alwodo i Cwinya


(Jabuli 19:14)




	1. Tam ma alwodo i cwinya,

Lok ma atamo i dyeceng—

Wek gukel yomcwiny boti, Rwot,

Dok mi acung i yo meri.

Ka tam tye obwoya woko

Ma genga nino i dyewor,

Wek an alwod lok i komi

Ki jami duc ma tye atir.



	2. Gin duc maleng dok tye ada,

Gin mo keken ma tye atir,

Gin ducu ma dano pwoyo—

Mi tamo pigi okel kuc.

Tammi ducu beco, Ai Rwot!

Tye pol ata ma pe kwanne.

Wek abed ka lwodo lokki,

Kun man bedo yo me kwona.











(Nen bene Jab. 49:3; 63:6; 139:17, 23; Pil. 4:7, 8; 1 Tem. 4:15.)






WER 46

Wapwoyi Jehovah


(1 Jo Tecalonika 5:18)




	1. Wapwoyi Jehovah, dyeceng ki dyewor,

Deroni konyowa me menyo yo.

Wapwoyi me ye wan me lega boti,

Dong pekowa duc wakelo boti.



	2. Wapwoyi Jehovah, pi Wodi maleng,

Muloyo lobo; pi niye mere.

Wapwoyi pi kony me tiyo mitini.

Wacobo kwongewa pi kony meri.



	3. Wapwoyi Lubanga, pi ticwa me pwony

Pi nyingi madit ki lok me ada.

Wapwoyi ni pekki me lobo cok gik,

Dok Kerri bikelo mot ma pe tum.











(Nen bene Jab. 50:14; 95:2; 147:7; Kol. 3:15.)






WER 47

Leg Bot Jehovah Nino Ducu


(1 Jo Tecalonika 5:17)




	1. Leg bot Jehovah, ma Lawiny Lega.

Tic ki nyinge obedo mot madit.

Yab cwinyi bote calo laremi,

Gen ni itwero jenge i kome.

Leg bot Jehovah ceng duc.



	2. Leg bot Jehovah, pwoye pi kwowa,

Leg pi kica kun itimo kica.

Gen Lubanga dok ititte balli.

En Lacwec dok ngeyo ni wan apwa.

Leg bot Jehovah ceng duc.



	3. Leg bot Jehovah ka ce peko tye.

En aye Wonwa dok tye cok kwedwa.

Yeny gwok ma mege, dok yeny kony mere;

Kare duc gen en labongo lworo.

Leg bot Jehovah ceng duc.











(Nen bene Jab. 65:5; Mat. 6:9-13; 26:41; Luka 18:1.)






WER 48

Wot ki Jehovah Nino ki Nino


(Mika 6:8)




	1. Nino ki nino wawoto

Kacel ki Wonwa me amara.

En nyuto bot jo ma yenye

Kica ma pe oporre pigi!

En okokowa pi marre;

Miyo wamako cinge.

Dong pi meno wan wadyere;

Wan wacung tung bot Jehovah.



	2. Catan tye ki twon akemo,

Pien yub me kare man dong cok gik,

Wan warwatte ki adage

Ma miyo wabedo ki lworo.

Dong Jehovah en lagwokwa;

Wabedu macok kwede,

Wek wati pire nino duc.

Marre matek ma pe ingak.



	3. Lubanga omiyowa kony

Kun tiyo ki cwiny ki Lok mere,

Ki kacokke pa Lukricto,

Ki dok winyo lega ma mewa.

Ka wawoto ki Jehovah,

Wabitimo gin matir.

En konyowa gwoko genwa

Kun wan wawoto ki mwolo.











(Nen bene Acak. 5:24; 6:9; 1 Luker 2:3, 4.)






WER 49

Wek Cwiny Jehovah Obed Yom


(Carolok 27:11)




	1. Lubanga wadyere boti;

Me cobo ticci ki ryeko,

Wangeyo ni watye ki tic

Me yomo cwinyi kare duc.



	2. Lagwok ot ma lagen dok ryek,

Tito pi tekoni madit

Miyowa cam i karene,

Weko watiyo mitini.



	3. Mi tekoni me cwiny maleng,

Wek wan wawot i yo matir

Kun wan wanyako nyig maber.

Ma miyo cwinyi bedo yom.











(Nen bene Mat. 24:45-47; Luka 11:13; 22:42.)






WER 50

Legana me Dyere


(Matayo 22:37)




	1. Gam cwinya dok wek omar

Lok ada ki ryekoni.

Gam dwana dok wek ower

Pak boti Kabakana.



	2. Gam tyena dok gam cinga;

Wek guti cik ma meri.

Gam limma ki jabuna.

Rwot amini jami duc.



	3. Gam kwona Rwot wek obed

Ma rwatte ki mitini.

Gam koma, wek ticca duc

Oyom cwinyi, Jehovah.











(Nen bene Jab. 40:8; Jon 8:29; 2 Kor. 10:5.)






WER 51

Wadyere Bot Lubanga!


(Matayo 16:24)




	1. Jehovah Rwotwa oterowa bot Kricto

Me bedo lupwonnye cakke tin.

Ki i kom pa Jehovah,

Dero me ada omeny.

I cwinywa, niye od’ngo;

Dong waye kwere kenwa.

(CHORUS)

Wan wadyere bot Lubanga; Meno tamwa.

Cwinywa yom i kom en ki dok Kricto.





	2. Wan wabino bot Rwot Jehovah me wacci

Wan wabitic bote pi naka.

Man yomcwiny ma pe pore,

Ma wanywako ki mit kom,

Wapwonyo nying Jehovah,

Watito kwena me Ker.

(CHORUS)

Wan wadyere bot Lubanga; Meno tamwa.

Cwinywa yom i kom en ki dok Kricto.













(Nen bene Jab. 43:3; 107:22; Jon 6:44.)






WER 52

Dyere pa Lakricitayo


(Jo Ibru 10:7, 9)




	1. Kit ma Jehovah ocweyo

Jami ducu maber,

Polo wa ki lobo ducu

Obedo tic cinge.

En omiyo yweyo me kwo

Dong en onyuto ni

Eporre me nongo pak ducu,

Ki woro pa jo mere.



	2. Kibatija Yecu i pii,

Pi cobo gin matir.

Olego bot Lubanga ni:

‘Abino i ticci.’

Ma en oa ki i Jordan

Ma kityeko wire,

Ki gen en okwayo Wonne ni:

‘Abicobo mitini.’



	3. Wacung i nyimi, Jehovah,

Pi pako nyingi Rwot.

Wajalo kwowa duc boti

Ki cwinywa me mwolo.

Imiyo pi culo balwa,

Wodi acel keken.

Dong pe wabikwo piwa kenwa,

Pi in wabikwo nyo to.











(Nen bene Mat. 16:24; Mar. 8:34; Luka 9:23.)






WER 53

Yubbe pi Tito Kwena


(Jeremia 1:17)




	1. Piny oruu.

Wabicito

Ka tito kwena maber.

Ento pinye col,

Dok kot ocako cwer.

Yot tutwal piwa me bedo gang,

ka nino.

(CHORUS)

Yubbewa con ki tam mabeco,

Legawa me medde;

Man bitugo miti i cwinywa,

Me cobone.

Malaika tye kwedwa bene.

Yecu telo gin duc.

Dok kacel ki larem ma genne,

Pe wapoto.





	2. Yomcwinywa

Bibedo dwong

Ka walubo jami man.

Dok Jehovah niang

Tutewa i ticce,

Dok wiye po i kom mar mewa;

wangeyo.

(CHORUS)

Yubbewa con ki tam mabeco,

Legawa me medde;

Man bitugo miti i cwinywa,

Me cobone.

Malaika tye kwedwa bene.

Yecu telo gin duc.

Dok kacel ki larem ma genne,

Pe wapoto.













(Nen bene Latit. 11:4; Mat. 10:5, 7; Luka 10:1; Tito 2:14.)






WER 54

‘Man Aye Yo’


(Icaya 30:20, 21)




	1. Dong tye yo mo me kuc;

Ma ingeyo maber.

Yo ma in ipwonyo,

Yo me kare macon,

Yo ma Yecu opwonyi

Ma in iwinye.

Man aye yo me kuc,

I Lok pa Jehovah.

(CHORUS)

Man aye yo me kwo; Man aye yo.

Pe inen cen; Pe ingak matidi!

Rwot lwongowa ni: ‘Man aye yo;

Pe inen ngeyi, pien man aye yo.’





	2. Dong tye yo mo me mar,

Pe iyeny ka mapat.

Rwot otito yone;

Wek wangeye maber.

Marre opong dok ber;

Marre tye me ada.

Man aye yo me mar;

Ma gudo ticwa duc.

(CHORUS)

Man aye yo me kwo; Man aye yo.

Pe inen cen; Pe ingak matidi!

Rwot lwongowa ni: ‘Man aye yo;

Pe inen ngeyi, pien man aye yo.’





	3. Dong tye yo mo me kwo,

Pe dok wanen ngewa.

Rwotwa ocikke ni:

Yo mapat maber pe,

Yo mapat me kuc pe

Yo mapat me mar pe.

Man aye yo me kwo,

Wapwoyi Lubanga.

(CHORUS)

Man aye yo me kwo; Man aye yo.

Pe inen cen; Pe ingak matidi!

Rwot lwongowa ni: ‘Man aye yo;

Pe inen ngeyi, pien man aye yo.’













(Nen bene Jab. 32:8; 139:24; Car. 6:23.)






WER 55

Pe Wulworgi!


(Matayo 10:28)




	1. Jona wun wumedde anyim,

Wutit lok me Kwena-ni.

Pe wulwor jo ma dagwu.

Wek jo ma maro ada

Gunge ni Woda Kricto dong

Oryemo lamone piny,

En cokki bimako Catan,

Gonyo jo ma en uno.

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.





	2. Kadi bed lukworwu tye pol,

Kadi gin gingalowu,

Kadi bed gipakowu,

Ki miti me bwolowu.

Wun luticca pe wulworgi,

Nyo aunaunagi,

Abigwoko jo ma lugen

Nio wang ma lweny otum.

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.





	3. Pe wulwor ni awekowu;

An a kwot ki tekowu.

Kadi bed wuto i tim,

An pud abicerowu.

Pe wulwor jo ma neko kom

Ento pe gineko kwo.

Bed lagen wa i agikki;

Abicobo mitiwu!

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.













(Nen bene Nwo. 32:10; Nek. 4:14; Jab. 59:1; 83:2, 3.)






WER 56

Wek Ada Odok Yo me Kwoni


(Carolok 3:1, 2)




	1. Lubu lok ada aye yo maber loyo,

Pe tye ngat mo ma lubo piri.

Dong myero ilub tam ma Jehovah mini;

Dok ye ni lokke tye ada.

(CHORUS)

Ket ada i tic.

Wek jo duc gunen yeni.

Nong yomcwiny ma Rwot

Jehovah miyo

Ka kwoni cung i ada.





	2. Tute ma meri ki kare ma ijalo

I tic pi Lubanga ki Kerre

Bikelo boti mot ki dong kwo ma pe tum

Kwo ma tye ki jami maber.

(CHORUS)

Ket ada i tic.

Wek jo duc gunen yeni.

Nong yomcwiny ma Rwot

Jehovah miyo

Ka kwoni cung i ada.





	3. Wan pud watino, pe warom ki Lubanga

Dong cikke ki tirane mitte.

Wot nino ducu ki Wonwa ma i polo;

Nong mot madit ma en miyo.

(CHORUS)

Ket ada i tic.

Wek jo duc gunen yeni.

Nong yomcwiny ma Rwot

Jehovah miyo

Ka kwoni cung i ada.













(Nen bene Jab. 26:3; Car. 8:35; 15:31; Jon 8:31, 32.)






WER 57

Tito Kwena Bot Jo Ducu


(1 Temceo 2:4)




	1.  Walubo miti pa Lubangawa,

Wan bene pe wapoko kin dano.

Mitine tye me laro dano weng;

En jolo jo duc me bedo jone.

(CHORUS)

Pe wang tic ento dano;

Pe wange ento cwinye.

Watito kwena man bot jo ducu.

Dong kit ma wamarogi,

Watito kwena ka weng:

Wek jo ducu gubed lurem Lub’nga.





	2. Pe waparo ka ma gitye iye

Nyo kit ma ginen kwede mukwongo.

Gin ma pire tek aye cwiny dano—

Kit ma ginen kwede bot Jehovah.

(CHORUS)

Pe wang tic ento dano;

Pe wange ento cwinye.

Watito kwena man bot jo ducu.

Dong kit ma wamarogi,

Watito kwena ka weng:

Wek jo ducu gubed lurem Lub’nga.





	3. Jehovah jolo jo ma giyero

Me weko lobo ki jamine duc.

Man gin ma wapwonyo dok wanywako,

Dong watito kwena bot jo ducu.

(CHORUS)

Pe wang tic ento dano;

Pe wange ento cwinye.

Watito kwena man bot jo ducu.

Dong kit ma wamarogi,

Watito kwena ka weng:

Wek jo ducu gubed lurem Lub’nga.













(Nen bene Jon 12:32; Tic 10:34; 1 Tem. 4:10; Tito 2:11.)






WER 58

Yenyo Lurem Kuc


(Luka 10:6)




	1. Yecu ociko ni kitit ada.

I ceng malyet, apwa me yo,

Otito lok pa Jehovah.

En maro romi ki jo mukene.

Oyenyogi odiko con

wa i poto ceng.

I ot ki ot ki gudo-gu,

Wanywako ki dano ducu

Kwena ni peko ducu dong gicok gik.

(CHORUS)

Wayenyo piny

Pi lurem kuc i lobo ducu,

Wayenyo piny

Pi jo ma cwinygi mito larre,

Pe wamito

Weko ngat mo.





	2. Cawa dong peke, myero wamedde.

Dano milion mapol ata,

Walaro kadi ngat acel.

Mar tugo cwinywa me dok cen ka lim.

Cwiny ma otur twero cang,

kun kwo doko maber.

Wayenyo taun ki paci-gu,

Dok ka dano ojolo lok,

Yomcwinywa miyo wamedde ki tic man.

(CHORUS)

Wayenyo piny

Pi lurem kuc i lobo ducu,

Wayenyo piny

Pi jo ma cwinygi mito larre,

Pe wamito

Weko ngat mo.













(Nen bene Ic. 52:7; Mat. 28:19, 20; Luka 8:1; Rom. 10:10.)






WER 59

Pak Jah Kweda


(Jabuli 146:2)




	1. Pak Jah kweda;

Bin! Wek wawer!

En miyo kwo, yweyo ki gin maber.

Dyeceng ki wor,

Wapako En,

Wapwoyo marre ki dong tekone.

Wawero pak, kun walwongo nyinge.



	2. Pak Jah kweda;

En konyowa.

Winyo lega dok cobo pekowa.

Cinge jingo

Jo ma goro;

Cwiny mere maleng gwoko jo mamwol.

Wapak nyinge; Walok pi tekone.



	3. Pak Jah kweda;

En pe lenge.

En kweyo cwinywa, miyo wagene.

Biroco piny;

Bicango cwiny.

Jo ducu bilimo mot me Kerre.

Bin wapakke ki yomcwiny ki mit kom!











(Nen bene Jab. 94:18, 19; 145:21; 147:1; 150:2; Tic 17:25.)






WER 60

Miyogi Kwo


(Ejekiel 3:17-19)




	1. Man mwaka ma Rwot bitimo ber,

dong watito

Ni nino me akemone

cok, dok bibino.

(CHORUS)

Miyogi kwo, pe gin keken;

Miyo botwa kwo bene.

Miyogi kwo ka gulubo,

Dong bot rok ducu watito;

Watito.





	2. Watye ki kwena ma

watero bot jo ducu.

Wakwayo dano ni gudwog

cen bot Lubanga.

(CHORUS)

Miyogi kwo, pe gin keken;

Miyo botwa kwo bene.

Miyogi kwo ka gulubo,

Dong bot rok ducu watito;

Watito.



(BRIDGE)

Pire tek, mitte oyot,

Ni jo guwiny, gupwony, gukwo.

Watito, wapwonyogi;

Kwena me kwo labongo wel.



(CHORUS)

Miyogi kwo, pe gin keken;

Miyo botwa kwo bene.

Miyogi kwo ka gulubo,

Dong bot rok ducu watito;

Watito.













(Nen bene 2 Tekwaro 36:15; Ic. 61:2; Ejek. 33:6; 2 Tec. 1:8.)






WER 61

Wumedde Anyim, Wun Lucaden!


(Luka 16:16)




	1. Wucung matek i kare me agikki,

Wuyubbe me tito kwena wun luticce.

Kadi Catan lwenyo i komwa.

Pi teko pa Jehovah pe wapoto.

(CHORUS)

Dong ba wun Lucadenne ki tekcwiny medde!

Wubed ki yomcwiny pi nywako i tic pa Rwot!

Wutit i bor piny ni dong Paradic tye cok

Ni motte bibedo kany pi naka.





	2. Lutic pa Rwot pe giyenyo kwo mayot;

Pe watemme me yomo cwiny luloc lobo.

Wabedo labongo cilo mo,

Wagwoko gennewa pi kare ducu.

(CHORUS)

Dong ba wun Lucadenne ki tekcwiny medde!

Wubed ki yomcwiny pi nywako i tic pa Rwot!

Wutit i bor piny ni dong Paradic tye cok

Ni motte bibedo kany pi naka.





	3. Kicayo Lubanga, kikwero Kerre;

Kibalo nyinge-gu, dok kicido lenge.

Dong wanywaku i lonyo nyinge,

Watito pire bot jo me rok ducu.

(CHORUS)

Dong ba wun Lucadenne ki tekcwiny medde!

Wubed ki yomcwiny pi nywako i tic pa Rwot!

Wutit i bor piny ni dong Paradic tye cok

Ni motte bibedo kany pi naka.













(Nen bene Nia 9:16; Pil. 1:7; 2 Tem. 2:3, 4; Yak. 1:27.)






WER 62

Wer Manyen


(Jabuli 98)




	1. Wer bot Lubanga, Ki wer manyen me pako en.

Tit gin ma otimo Ki ma bitimone.

Wer pi tekone; En Lubanga ma loyo lweny.

Pi lok me kit matir,

En ngolo kop atir.

(CHORUS)

Wer, wer, wer!

Wer manyen wek wawer!

Wer, wer, wer!

Jehovah en Rwotwa.





	2. Red ki twon yomcwiny, Bot Lubanga Kabakawa!

Pak nyinge, mi deyo Wer wer ma yomo cwiny.

Dony i kin lwak jo, Wuwer matek i nyim Rwotwa.

Dwan opuk, ki bila,

Gwara gukok kacel.

(CHORUS)

Wer, wer, wer!

Wer manyen wek wawer!

Wer, wer, wer!

Jehovah en Rwotwa.





	3. Wek nam opake Kacel ki jami ma iye.

Ribbe ki cwec me ngom, I wer ki dwan matek.

Wek lobo olel, Dok wek kulu odong cinggi.

Godi, cere, ki lung

Guwer i lobo duc.

(CHORUS)

Wer, wer, wer!

Wer manyen wek wawer!

Wer, wer, wer!

Jehovah en Rwotwa.













(Nen bene Jab. 96:1; 149:1; Ic. 42:10.)






WER 63

Wan Lucaden pa Jehovah!


(Icaya 43:10-12)




	1. Jo woro yat apaya,

Pe Lubanga me ada.

En Lubanga Won Twer

Kit ma En nyuto.

Jogi pe twero neno

Gin ma bitimme anyim.

Pe gitye ki caden mo ma nen,

Pien gin pe Lubanga ada.

(CHORUS)

Wan Caden pa Jehovah.

Watito lok ki tekcwiny.

Lubangawa ngeyo gin ma nyim;

Gin ma en loko cobbe.





	2. Watito nying Lubanga,

Ki twon awaka madit.

Watito ki tekcwiny,

Kwena me Kerre.

Wakonyo dano me niang

Lok ada ma gonyogi.

Ka gujing matek dwangi winye

Ka wero wer me pak bot Rwot.

(CHORUS)

Wan Caden pa Jehovah.

Watito lok ki tekcwiny.

Lubangawa ngeyo gin ma nyim;

Gin ma en loko cobbe.





	3. Miyo caden kwanyo yet,

Dok ilo nying Lubanga.

Ciko jo maraco,

Ma balo nying Rwot.

Miyo kare bot dano,

Me lokke bot Lubanga.

Woro Lubanga kelo yomcwiny;

Ki gen me kwo ma dong pe tum.

(CHORUS)

Wan Caden pa Jehovah.

Watito lok ki tekcwiny.

Lubangawa ngeyo gin ma nyim;

Gin ma en loko cobbe.













(Nen bene Ic. 37:19; 55:11; Ejek. 3:19.)






WER 64

Nywako i Tic me Kac ki Yomcwiny


(Matayo 13:1-23)




	1. Wan dong wakwo i kare me kac,

Man twon mot ma laporre pe.

Kal dong ocek woko i poto,

Wan bene wanywako tic man.

Yecu onyuto lanen maber,

En dorowa i tic me pwony,

Watye ki pwoc ki yomcwiny nino duc

Me nywako i tic man me pwony.



	2. Mar pi Lubanga ki jirani

Miyo wan wamedo ticwa.

Tic me kac ki pwony mitte oyot,

Pien agikki dong cok bino.

Yomcwiny ma wanongo aye mot,

Mic ma Lubanga miyowa.

Wadiyu cwinywa wang ma tic otum

Kun watiyo kacel kwede.











(Nen bene Mat. 24:13; 1 Kor. 3:9; 2 Tem. 4:2.)






WER 65

Wot Anyim!


(Jo Ibru 6:1)




	1. Wot anyim, wot anyim medde ki teggi!

Meny dero me ada wek dano ducu gunen.

Tem matek me dongo tic meri me pwony;

Lubanga bikonyo in.

Tic man tye muromo pi jo duc.

Yecu bene otimo tic man.

Gen Lubanga wek pe ipoti matwal,

Cung matek pi kit matir.



	2. Wot anyim, wot anyim, tit lok ki tekcwiny!

Ter kwena man maber-ri bot ngatti mo keken.

Wami pak bot Jehovah, Rwot Lubanga,

Ki pwony i dog ot ki ot.

Lumone temo kelo lworo,

Pe iling, wek jo ducu guwiny.

Tit kwena ni Ker pa Lubanga dong tye.

Medde ki pwonyo ada.



	3. Wot anyim, wot anyim, i kare ducu,

Dok idong dironi,

pien tic me atima dwong.

Wek cwiny pa Lubanga aye oteli.

Nong yomcwiny pa Lubanga.

Mar jo ma iyelle me nongo.

Tik dok cen wek in igud cwinygi.

Konygi wek gin gudong dok gulony kwogi,

Ci dero me ada meny.











(Nen bene Pil. 1:27; 3:16; Ibru 10:39.)






WER 66

Tit Lok me Kwena Maber


(Niyabo 14:6, 7)




	1. Kikano pol lok me Ker pi kare malac.

Ada i kom Kabakane dong kinyuto.

Jehovah pi kica ki mar pi gin matir

Otamo pi peko pa dano ki balgi.

En oketo yub ni Wode olo lobo;

Kinywalo Kerri i kare

ma Rwot ociko.

Oyubo me kelo nyako ger bot Wode,

Kiketo deyo i kom romi manok-ki.



	2. Kingeyo pi kwena ma watito-ni con.

Jehovah mito ni kitit i kare-ni.

Malaika ginywako kwedwa ki twon yomcwiny,

Gikonyowa me tito ada me Kerri.

Watye ki tic ki dong deyo i kare-ni

Me miyo nyinge bedo leng

kacel ki pakke.

Watye ki deyo madit me tic ki nyinge

Ki dong tito kwena maber i kare-ni.











(Nen bene Mar. 4:11; Tic 5:31; 1 Kor. 2:1, 7.)






WER 67

‘Tit Lok-ki’


(2 Temceo 4:2)




	1. Rwot ocikowa nino man;

En omiyowa cik me aluba.

Kare duc in terre me tito

Tyen lok me niye ma tye i cwinyi.

(CHORUS)

Dong tit lok-ki

Wek dano ducu guwiny!

Tit lok-ki,

Kit ma kare man cok gik.

Tit lok-ki,

Kony jo ma gimwol me niang.

Tit lok-ki

I lobo duc!





	2. Wabirwatte ki piny marac;

Jo ma dagwa romo kelo lewic.

Kadi pwony nen rac i kare-ni,

Wageno Lubanga ma malo twal.

(CHORUS)

Dong tit lok-ki

Wek dano ducu guwiny!

Tit lok-ki,

Kit ma kare man cok gik.

Tit lok-ki,

Kony jo ma gimwol me niang.

Tit lok-ki

I lobo duc!





	3. Kare maber wabilimo,

Ki dong mittewa me pwony bibino.

Wapwonyo yo me nongo larre

Waweko nying Jehovah bedo leng.

(CHORUS)

Dong tit lok-ki

Wek dano ducu guwiny!

Tit lok-ki,

Kit ma kare man cok gik.

Tit lok-ki,

Kony jo ma gimwol me niang.

Tit lok-ki

I lobo duc!













(Nen bene Mat. 10:7; 24:14; Tic 10:42; 1 Pet. 3:15.)






WER 68

Coyo Kodi me Ker


(Matayo 13:4-8)




	1. Wubin wanywak i tic pa Rwotwa;

Winy lokke dok lub i kwoni.

En ocikke ni ebikonyi;

Pwonye binyuti yo maber.

Lok ada tye ki teko me dongo

I cwiny ma maro gin matir.

Dong tute matek kun itiyo ki gen

I tic ma kimiyo ni watim.



	2. Wek tic ma kimini ocobbe

Polle gire cung i wi in.

Jo ma winyo lok gimito kony

Me niang ki maro gin matir.

Dong konygi me lweny ki gung cwiny ki can

Ma wangeyo ni bibino.

Cwinyi bibedo yom me neno ada

Ka dongo i cwinygi nino duc.











(Nen bene Mat. 13:19-23; 22:37.)






WER 69

Wumedde Anyim Wun Lutit Kwena me Ker!


(2 Temceo 4:5)




	1. Medde anyim ki tito kwena

Bot dano me lobo duc.

Ki mar i cwinywa pi luwotwa,

Konygi wek gumok tamgi.

Ticwa pi Lub’nga obedo mic;

Watito lokke ki yomcwiny.

Wucit wumedde wunu ki pwony;

Mi caden pi nyinge maleng.

(CHORUS)

Medde anyim ki tito

pi kwena i kabedo duc.

Medde anyim bed ngat ma genne

mada bot Jehovah.





	2. Jo ma kiwiro wa ki romi,

Wamedde anyim kacel.

Ludito, lutino, co ki mon

Wawot wunu i ada.

Kwena me Ker pa Lubanga ber

Myero dano ducu guwiny.

Wapwonyo ki tek pa Jehovah;

Pi en pe walworo gin mo!

(CHORUS)

Medde anyim ki tito

pi kwena i kabedo duc.

Medde anyim bed ngat ma genne

mada bot Jehovah.













(Nen bene Jab. 23:4; Tic 4:29, 31; 1 Pet. 2:21.)






WER 70

Wuyeny Jo ma Myero


(Matayo 10:11-15)




	1. I tito pi Ker ki pwonyo lok ada,

Rwot onyuto kit me medde:

‘Wuyeny jo ma myero, ma giye winyo,

Jo ma ngeyo mitigi me cwiny.

Ka wumotogi, wulego botgi kuc,

Miyo wunywako lokwu ki kuc.

Ento ka gukwero nyo guryemowu,

Teng apwa me tyenwu wekgi mot.’



	2. Jo duc mujolowu jolo en bene,

Lubanga biyabo cwinygi.

Ka gupore pi nongo kwo ma pe tum

Bitugo cwinygi me tic kwedwu.

Dong pe ipar pi gin ma ibiloko,

Pien Jehovah bikonyi me lok.

Ka lagammi kado oromo iye

Ci bigudo cwiny jo ma gimwol.











(Nen bene Tic 13:48; 16:14; Kol. 4:6.)






WER 71

Wan Mony pa Jehovah!


(Joel 2:7)




	1. Mony pa Jehovah en wan,

Wode loyowa.

Kadi Catan unowa,

Wan wanote kacel.

Wamedde ki tiyo tic

Me tito kwena;

Wan wamoko tamwa

Labongo lworo.

(CHORUS)

Mony pa Jehovah en wan;

Kacel ki Kricto,

Watito ki jo ni,

“Rwot ocako loc.”





	2. Tic pa Jehovah piwa

Obedo yenyo

Romi ma gurweny woko,

Ma kumu ki ma kok.

Wayenyugi, wapitgi

Wacwalu dwanwa;

Watiko lwongogi

I Otwa me Ker.

(CHORUS)

Mony pa Jehovah en wan;

Kacel ki Kricto,

Watito ki jo ni,

“Rwot ocako loc.”





	3. Mony pa Jehovah ene,

Ma Kricto telo,

Watye ki gimony ducu,

Wan duc wacung matek.

Dong wagwokke adada,

Me bedo matir.

Ka peko obino,

Wacung i ada.

(CHORUS)

Mony pa Jehovah en wan;

Kacel ki Kricto,

Watito ki jo ni,

“Rwot ocako loc.”













(Nen bene Ep. 6:11, 14; Pil. 1:7; Pile. 2.)






WER 72

Miyo Lok Ada me Ker-ri Ngene


(Tic pa Lukwena 20:20, 21)




	1. Onongo yam pe wangeyo

Yo ma Lukrictayo lubo.

Ci Jehovah ocwalo

Dero me Ker ma ryeny maleng.

Watyeko niang miti pa Won

Me tiyo tic pa Lubanga,

Tito dit pa Jehovah,

Keto deyo i kom nyinge maleng.

Watito kwena bot jo duc,

I ot ki ot ki gudo-gu.

Wakonyo jo dong me neno;

Lok ada ma gonyo dano.

Wayelle i lobo ducu

Me yaro Ker pa Lubanga,

Watiyo kacel pire

Wang ma Jehovah wacci tic otum.











(Nen bene Yoc. 9:9; Ic. 24:15; Jon 8:12, 32.)






WER 73

Miwa Tekcwiny


(Tic pa Lukwena 4:29)




	1. Ka wan watito pi Ker-ri,

Ka watito pi nyingi,

Dano mapol gikwerowa

Gikelo botwa lewic.

Ento ma ka lworogi,

In aye omyero wawiny.

Dong walegi pi cwiny ma meri;

Ai Jehovah, winy legawa.

(CHORUS)

Miwa tekcwiny me tito lok;

Konywa pe me bedo lwor.

Miwa tekcwiny ki gen madit

Wek dano ducu guwiny.

Armagedon dong tye macok,

Ento ma pud peya oo,

Miwa tekcwiny me tito lok.

Man legawa.





	2. Kadi bed watye ki lworo,

In ipo ni wan apwa.

Cikkeni me konyo korwa

Aye gin ma wageno.

Kong inen bwura pa jo

Ma giuno dok gidagwa.

Kony wan duc me medde ki ticci

Kun waloko i kom nyingi.

(CHORUS)

Miwa tekcwiny me tito lok;

Konywa pe me bedo lwor.

Miwa tekcwiny ki gen madit

Wek dano ducu guwiny.

Armagedon dong tye macok,

Ento ma pud peya oo,

Miwa tekcwiny me tito lok.

Man legawa.













(Nen bene 1 Tec. 2:2; Ibru 10:35.)






WER 74

Dony i Wer me Ker!


(Jabuli 98:1)




	1. Man aye wer me yomcwiny pi loyo lweny;

Kelo yweka bot Ngat ma malo twal.

Man lok me gen, miyo wabedo lugen.

Bin wer kwedwa; nong mit pa lok me Ker:

(CHORUS)

‘Wor Lubanga I nyim kom ker.

Wode en Rwot; wek ongene!

Bin pwony wer man, wer madok i kom Kerri;

Wor Lubanga, dok pak nyinge maleng.’





	2. Dong ki wer man, watito lok me Kerri.

Yecu Kricto tye ka loyo lobo.

Yam kitito, pi rok ma kinywalo nyen:

Lule Kerri jolo loc pa Yecu:

(CHORUS)

‘Wor Lubanga I nyim kom ker.

Wode en Rwot; wek ongene!

Bin pwony wer man, wer madok i kom Kerri;

Wor Lubanga, dok pak nyinge maleng.’





	3. Wer man me Ker, jo mamwol romo mako.

Lokke niange, kwenane ryeny matar.

I lobo duc, lwak jo mapol gupwonyo,

Dok gin bene lwongo jo mukene:

(CHORUS)

‘Wor Lubanga I nyim kom ker.

Wode en Rwot; wek ongene!

Bin pwony wer man, wer madok i kom Kerri;

Wor Lubanga, dok pak nyinge maleng.’













(Nen bene Jab. 95:6; 1 Pet. 2:9, 10; Yabo 12:10.)






WER 75

“An Ene! Ora!”


(Icaya 6:8)




	1. Dano giduro yet ki cac

I nying Jehovah maleng-ngi.

Gin wacci En goro nyo ger.

Luming wacci: ‘Lubanga pe!’

Anga ma biyubo nying Rwot?

Nga ma bipake bot jo duc?

(CHORUS 1)

‘Rwot, an ene! Ora, ora!

Abiwero wer me paki.

Mot mo ma loyo meno pe, Rwot.

An ene! Ora, ora!’





	2. Jo kok ni Lubanga galle;

Gin pe gilworo Lubanga.

Mogo woro cal apaya;

Giketo Cecar kaka Rwot.

Anga ma biciko lubal?

Nga ma tito pi lweny pa Rwot?

(CHORUS 2)

‘Rwot, an ene! Ora, ora!

Abicikogi ki tekcwiny.

Mot mo ma loyo meno pe, Rwot.

An ene! Ora, ora!’





	3. Tin jo mamwol kumo dok kok

Pien jami maraco medde.

Gin gitye ka yenyo ada

Ma kweyo cwinygi ki tamgi.

Anga ma bikweyo cwinygi?

Nga ma pwonyogi ki lok man?

(CHORUS 3)

‘Rwot, an ene! Ora, ora!

An abipwonyogi mot mot.

Mot mo ma loyo meno pe, Rwot.

An ene! Ora, ora!’













(Nen bene Jab. 10:4; Ejek. 9:4.)






WER 76

In Iwinyo Nining?


(Jo Ibru 13:15)




	1. In iwinyo nining

ka ipwonyo ki mit kom,

Ka itute matek me

gudo cwiny ngat mamwol?

Ka itiyo matek;

Lubanga cobo mudong.

En ngeyo jo ma gimwol—

jo ducu ma myero.

(CHORUS)

Yomo cwinywa matek mada

me tic ki cwiny ki dong dwanwa.

Gityer me pakwa dong myero

omedde kare duc.





	2. In iwinyo nining

ka ce lokki gudo cwiny

Jo ma myero me nongo

kwo me labed naka?

Jo mogo gikwero,

mukene kirwenyogi.

Ento wan pud wamedde

ki tito pi nyinge.

(CHORUS)

Yomo cwinywa matek mada

me tic ki cwiny ki dong dwanwa.

Gityer me pakwa dong myero

omedde kare duc.





	3. In iwinyo nining

me niang ni Lub’nga cwaki,

Dok ni omiyo boti

tic ma watimo-ni?

Wapwonyo ki tekcwiny,

kun waloko lok mamit

Wayenyo jo ma myero;

pien tic man dong cok tum.

(CHORUS)

Yomo cwinywa matek mada

me tic ki cwiny ki dong dwanwa.

Gityer me pakwa dong myero

omedde kare duc.













(Nen bene Tic 13:48; 1 Tec. 2:4; 1 Tem. 1:11.)



 


WER 77

Dero i Lobo me Colpiny


(2 Jo Korint 4:6)




	1. Kare man, kare me colpiny,

Dero mo tye ka ryeny.

Calo ceng me nino manyen

Macok katti woko.

(CHORUS)

Kwenawa menyo piny,

Calo mac ma lyel dyewor.

Miyogi gen me kwo—

Ryeny calo dero ceng

Kelo anyim mamwonya—

Colpiny ogik.





	2. Wacoyo jo ma gunino

Kit ma piny dong oruu.

Kwena man cuko cwiny dano.

Walego pi kwogi.

(CHORUS)

Kwenawa menyo piny,

Calo mac ma lyel dyewor.

Miyogi gen me kwo—

Ryeny calo dero ceng

Kelo anyim mamwonya—

Colpiny ogik.













(Nen bene Jon 3:19; 8:12; Rom. 13:11, 12; 1 Pet. 2:9.)






WER 78

“Pwonyo Lok pa Lubanga”


(Tic pa Lukwena 18:11)




	1. Jo ma pwonyo Lok pa Lub’nga,

Ginywako ki yomcwiny.

Mot ma tic man kelo botwa

Dit ma laporre pe.

Walubo lanen pa Yecu

En opwonyo ki mar.

Ka wapwonyo, wakonyo dano

Me nyikke cok bot Rwot.



	2. Wan lupwonye me Lok pa Rwot,

Watimo gin matir,

Wek dano gunen kit matir

Ma ryeny ki i Lokke.

Wangiyo Lok pa Lubanga,

Tye ki kwena maber.

Dong wanywako lonyo me cwinywa

Kun bene wapwonnye.



	3. Jehovah miyowa kony duc

Me pwonyo Lok mere.

Dong ka walege pi konye,

En winyo legawa.

Wamaro Lok pa Lubanga;

Wangeyo ni ada.

Ka wamaro jo ma wapwonyo,

Gidoko lupwonye!











(Nen bene Jab. 119:97; 2 Tem. 4:2; Tito 2:7; 1 Jon 5:14.)








WER 79

Pwonygi Wek Gucung Matek


(Matayo 28:19, 20)




	1. Cwinywa yom me pwonyo jo pa Rwot

Ki neno ka gidongo.

Waneno kit ma en tirogi

Ka guye jolo ada.

(CHORUS)

Jehovah, winy lega mewa

Medde ki gwokogi maber.

Wan walegi i nying Yecu: Wek guteggi;

Wek gin ducu gucung matek.





	2. Walego pigi nino ducu,

Ka kitemo niyegi.

Wakwanyo kare me pwonyogi;

Dong gitek, gitye ki mot.

(CHORUS)

Jehovah, winy lega mewa

Medde ki gwokogi maber.

Wan walegi i nying Yecu: Wek guteggi;

Wek gin ducu gucung matek.





	3. Walego ni gubed ki tekcwiny,

Gugen Rwot ki dong Wode.

Gubed jo ma winyo Lubanga,

Wek gulo ngwecgi me kwo.

(CHORUS)

Jehovah, winy lega mewa

Medde ki gwokogi maber.

Wan walegi i nying Yecu: Wek guteggi;

Wek gin ducu gucung matek.













(Nen bene Luka 6:48; Tic 5:42; Pil. 4:1.)






WER 80

‘Tem Wek Inen ni Jehovah Ber’


(Jabuli 34:8)




	1. Tic bot Lubanga pire tek;

Ticwa me pwony tye mot madit.

Wakwanyo kare dong me tic bote,

Pien myero wao bot jo duc.

(CHORUS)

Lok pa Rwot wacci: ‘Bitem inen—

Nen ni Jehovah dok ber.’

Lworo Lubanga kelo twon mot,

Watyeko tiyo ticwa.





	2. Twon mot ki lonyo tye pi jo

Ma tiyo pi kare malac.

Ka gugeno Rwot pi jami me kwo,

Ci gibiyeng ki jami duc.

(CHORUS)

Lok pa Rwot wacci: ‘Bitem inen—

Nen ni Jehovah dok ber.’

Lworo Lubanga kelo twon mot,

Watyeko tiyo ticwa.













(Nen bene Mar. 14:8; Luka 21:2; 1 Tem. 1:12; 6:6.)






WER 81

Kwo pa Painia


(Latitlok 11:6)




	1. Ma pud ceng pe otuc, odiko con mada,

Wan wacako ticwa

ki nino i wangwa, walego.

Wabwunyo ki jo ma wanongo i ticwa.

Mogo cung kong manok,

mogo wok ki tenge, wamedde.

(CHORUS)

Man kwo ma wayero;

Pi Jehovah wakwo.

Dok watimo gin ma en mito.

I ticce watute,

Ka kot cwer nyo ceng ryeny.

Obedo yo me wacce ceng duc: “Wamari.”





	2. Ma dong ceng opoto, dok piny cok ka yuto,

Iwa yom kun waol,

cwinywa opong ki pwoc, walego.

Man kwo ma wamaro, miyo mic mabeco.

Wapwoyo Jehovah,

pien en miyowa mot nino duc.

(CHORUS)

Man kwo ma wayero;

Pi Jehovah wakwo.

Dok watimo gin ma en mito.

I ticce watute,

Ka kot cwer nyo ceng ryeny.

Obedo yo me wacce ceng duc: “Wamari.”













(Nen bene Yoc. 24:15; Jab. 92:2; Rom. 14:8.)






WER 82

‘Wek Deroni Omeny’


(Matayo 5:16)




	1. Yecu ociko ni

ameny derowa,

Calo ceng ma kelo

Kwecwiny ki dero.

Ginacoya miyo

Tam ma kelo kuc.

Myero wanyut derone

Ki pwonyo Lokke.



	2. Wek kwena me Ker-ri

Ogud cwiny jo duc;

Wek omenyiwa yo

I ticwa me pwony.

Lokke tirowa ka

Watito kwena.

Wek dano guyer ada;

Ka cwinygi mito.



	3. Dero me tic maber

Menyo lobo man,

Medo ber pa lokwa

Calo gweng me wel.

Ka derowa meny ki

Timo gin maber,

Cwiny Lubanga bibedo

Yom pi tutewa.











(Nen bene Jab. 119:130; Mat. 5:14, 15, 45; Kol. 4:6.)






WER 83

“I Ot ki Ot”


(Tic pa Lukwena 20:20)




	1. I ot ki ot ki dog ot duc,

Watito lok pa Rwot.

I boma duc, ki poti-gu,

Wapito romine.

Kit ma Yecu otito con,

Pi Ker pa Lubanga,

Lukricitayo bene tye ka

Tito i lobo duc.



	2. I ot ki ot ki dog ot duc,

Watito lok me kwo.

Kwo tye pi jo ma gimito

Lwongo nying Jehovah.

Twere nining me woro nying

Ngat ma pe gingeyo?

I odigi ki dog otgi,

Myero watit nying man.



	3. Dong wapwonyu i ot ki ot

Kwena maber me Ker.

Dano biyero me jolo

Onyo kwero lok man.

Wan watito nying Jehovah,

Ki lok ada mere.

Ka wapwonyo i ot ki ot,

Wanongo romine.











(Nen bene Tic 2:21; Rom. 10:14.)






WER 84

Wamine i Tic


(Matayo 9:37, 38)




	1. Jehovah niang gin ma mitte

Wek wan wabed ma cwinywa yom.

Dong en miyo yo mapat pat

Me tic pire nino ducu.

(CHORUS)

Wamine me tic pi

Lub’nga ma malo.

Ka ma tic dwong iye, wacito,

wamine pi mar.





	2. Tic tye mapol i lobo duc.

Ka ma tic dwong, waribo cing.

Ka wamine, wanyuto mar.

Wamiyo kony, wanywako tic.

(CHORUS)

Wamine me tic pi

Lub’nga ma malo.

Ka ma tic dwong iye, wacito,

wamine pi mar.





	3. I wang ticwa, ki taun macok,

Wagero ot, wanongo ngec.

Wapwonyo leb me rok mapat

Wek watit lok bot jo ducu.

(CHORUS)

Wamine me tic pi

Lub’nga ma malo.

Ka ma tic dwong iye, wacito,

wamine pi mar.













(Nen bene Jon 4:35; Tic 2:8; Rom. 10:14.)






WER 85

Wujolle Kekenwu


(Jo Roma 15:7)




	1. Wajolo jo duc mucokke kany tin

Me winyo Lok pa Lubangawa.

En miyo lok me ada botwa duc;

Wajolo lwongone ki pwoc madit mada.



	2. Wapwoyo Rwotwa pi omegiwa,

Gijolowa, giyomo cwinywa.

Myero wamaru jo ma kit magi,

Kun wajolo jo ma warwatte kwedgi kany.



	3. Lubanga cwalo lwongo bot jo duc,

Wek jo ma mito gunong ada.

Rwot ywayowa kun tiyo ki Wode.

Dong wujol luwotwu ma wuyabo cwinywu.











(Nen bene Jon 6:44; Pil. 2:29; Yabo 22:17.)






WER 86

Omyero Wabed Jo ma Kipwonyo


(Icaya 50:4; 54:13)




	1. Bin ki yomcwiny ipwony lok i kom Jehovah.

Cwiny Rwot wacci: ‘Bin imat pii me kwo.’

Lubanga miyo pwony ma tye atir.

Jo ma lukec me lok ada biyeng.



	2. Pe omyero wan waweku cokke kacel,

Myero kipwonywa; waniang gin matir.

Kakany ki cwiny Rwot, kany ki omege,

Kany wajing matek me wot i dero.



	3. Jo ma wero pak, winyogi pud dong mit ya!

Jo mupwonye, dwangi mwonya mada!

Myero wabed ki jo pa Lubanga!

Myero wabed i kingi kare duc!











(Nen bene Ibru 10:24, 25; Yabo 22:17.)






WER 87

Bin! Inong Kero


(Jo Ibru 10:24, 25)




	1. Wakwo i lobo marac dok ma orweny;

Pe giniang yo pa Lubanga.

Wamito tira ma konyo i wotwa;

Pien pe watwero wot kenwa.

Cokkewa miyo kero kacel ki gen;

Gikonyo dongo niyewa.

Gitugo cwinywa me timo gin maber,

Gimiyo kero me medde.

Pe wabiweko cik pa Rwot Jehovah;

Wamito timo mitine.

Cokke mewa pwonyowa i yo matir;

Giroco marwa pi ada.



	2. Jehovah ngeyo gin ma wan wamito;

Omyero wawiny pwony mere.

Kwanyo karewa me bedo i cokke

Nyuto ryeko kacel ki gen.

Pwony ma jo ma lworo Lubanga miyo,

Weko wan wanyuto niye.

Pi cwak ma a ki bot luye luwotwa,

Waniang ni pe watye kenwa.

Wacokke wunu kacel kun wakuro

Kare maber ma tye anyim.

Dong i cokke man wapwonyo kit me kwo

Ki ryeko ma a ki malo.











(Nen bene Jab. 37:18; 140:1; Car. 18:1; Ep. 5:16; Yak. 3:17.)






WER 88

Pwonya Wek Ange Yo Meri


(Jabuli 25:4)




	1. Wacokke kacel Jehovah Lubanga,

Pien wajolo lwongoni me mar.

Lokki aye tara ma menyo yowa,

Wang it me pwony ma a ki malo.

(CHORUS)

Pwonya yoni, dok wek aniang maber;

Mi ita owiny cikki me ryeko.

Wek alub yo me ada ki matir,

Dok wek cikki okel bota yomcwiny.





	2. Rwom me ryekoni tye lamal, Ai Lub’nga;

Dok ngolo kop-pi miniwa gen.

Lokki obedo twon gin me aura;

Lokki me ada ri pi naka.

(CHORUS)

Pwonya yoni, dok wek aniang maber;

Mi ita owiny cikki me ryeko.

Wek alub yo me ada ki matir,

Dok wek cikki okel bota yomcwiny.













(Nen bene Nia 33:13; Jab. 1:2; 119:27, 35, 73, 105.)






WER 89

Winy, Lub, ci Nong Mot


(Luka 11:28)




	1. Ka wawinyo Kricto tika wanyuto?

Pwonye ryeny maleng kun menyiwa yo.

Winyo ki ngeyone miyowa yomcwiny

Dong wabinongo mot ka walubo.

(CHORUS)

Winy, lub, ci nong mot madit

Pi winyo lok pa Lub’nga.

Ka in imito yomcwiny ki yweyo,

Winy, lub, wek in inong mot.





	2. Yowa me kwo miyo gwokke calo ot

Ma kigero kom got, pe i kweyo.

Ka waketo tira pa Yecu i tic,

Ci wagero kwowa kom pata got.

(CHORUS)

Winy, lub, ci nong mot madit

Pi winyo lok pa Lub’nga.

Ka in imito yomcwiny ki yweyo,

Winy, lub, wek in inong mot.





	3. Kit ma yat ma lwite tye piny i nget pii

Nyako nyige i karene ducu,

Ka wan wabedo luwiny bot Lubanga,

Ci wabinongo mot me kwo naka.

(CHORUS)

Winy, lub, ci nong mot madit

Pi winyo lok pa Lub’nga.

Ka in imito yomcwiny ki yweyo,

Winy, lub, wek in inong mot.













(Nen bene Nwo. 28:2; Jab. 1:3; Car. 10:22; Mat. 7:24-27; Luka 6:47-49.)






WER 90

Wucuk Cwiny Luwotwu


(Jo Ibru 10:24, 25)




	1. Ka wan wacuko cwiny luwotwa

Me tic pi Jehovah ki gen,

Wanongo ni wat i kinwa jing;

Tic mabeco kelo note.

Mar ma i kin jo pa Lubanga

Miyowa tekcwiny me kanyo.

Kacokkewa aye kakane,

Ka ma wanongo gwok iye.



	2. Lok ma kiloko i karene

Pud dong kweyo cwiny dano ya!

Wan wawinyo lok me kwecwiny man

Ki bot lurem ma wageno.

Pud dong ber mada me tic kacel

Ki jo ma nywako gen acel!

Wayelle me jingo luwotwa

Wakonyogi me tingo yec.



	3. Kit ma wangwa me niye neno

Cok pa nino pa Jehovah,

Cokkewa kacel mitte mada

Me medde ki wot i yone.

Notewa ki jo pa Jehovah,

Miyowa gen me tic naka.

Pi man wacuko cwiny luwotwa

Me cung matek i gennewa.











(Nen bene Luka 22:32; Tic 14:21, 22; Gal. 6:2; 1 Tec. 5:14.)






WER 91

Ticwa Matek me Mar


(Jabuli 127:1)




	1. Jehovah, man ninone;

Wamito lega ki cwinywa.

Imiyowa deyo, ki twon cwak,

Ma dong pe tite!

Pi ticwa matek me mar,

Wan wanongo mot ma meri.

Man gedo tye ocung, pi ticwa,

Calo lanyutte.

(CHORUS)

Jehovah Rwot, obedo twon mot

Me gero gedo man piri.

Walego ni wati ticci pi kwowa ducu

Kun wakeli pak i ticwa.





	2. Waneno wang me yomcwiny,

Dok wadoko lurem matek!

Pud dong wabipo pi nino man

Pi nakanaka!

Waneno cwiny meri Rwot,

I kit ma watiyo kacel.

Ki kit ma wayweko pi nyingi;

Man twon mot madit!

(CHORUS)

Jehovah Rwot, obedo twon mot

Me gero gedo man piri.

Walego ni wati ticci pi kwowa ducu

Kun wakeli pak i ticwa.













(Nen bene Jab. 116:1; 147:1; Rom. 15:6.)






WER 92

Kabedo ma Kilwongo ki Nyingi


(1 Tekwaro 29:16)




	1. Deyo man dit mada, Jehovah,

Me gero gedo i nyingi!

Wamini kombeddi ki yomcwiny

Me meddi deyo ki yweka.

Gin mo keken ma wan wamini,

Gire obedo megi con.

Tic mewa, dirowa, jamiwa,

Wamiyo ki cwinywa ducu.

(CHORUS)

Wek wamini kabedo man,

Mi nyingi ongene kany.

Wan wadyeri kabedo man;

Tim ber gam calo meri.





	2. Dong tin wamini woro, Wonwa,

Ki wero pak i gedo man.

Nong twon deyo madit pi medde

Pa jo ma gipwonyo yoni.

Wadyero kabedo me wori,

Kun wagwoko ki cwinywa duc.

Dong myero ocung calo caden,

Okony kwena ma watito.

(CHORUS)

Wek wamini kabedo man,

Mi nyingi ongene kany.

Wan wadyeri kabedo man;

Tim ber gam calo meri.













(Nen bene 1 Luker 8:18, 27; 1 Tekwaro 29:11-14; Tic 20:24.)






WER 93

Go Laa i Kom Cokkewa


(Jo Ibru 10:24, 25)




	1. Go laa-ni i kom cokkewa,

Ai Jehovah, wakwayi.

Wapwoyi pi cokke mewa;

Wek cwinyi obed kwedwa.



	2. Rwot, wek worowa obed leng;

Pong tamwa ki lok meri.

Pwonywa kit me tito kwena;

Wek mar obed i cwinywa.



	3. Wonwa go laa i cokkewa;

Mi wabed kacel ki kuc.

Wek ticwa ki lokwa ducu

Onyut ni in Lalocwa.











(Nen bene Jab. 22:22; 34:3; Ic. 50:4.)






WER 94

Pwoc pi Lok pa Lubanga


(Jo Pilipi 2:16)




	1. Jehovah, Ai Wonwa wamito nyuto

Pwoc ma i cwinywa pi bedo ki Lokki!

Kicoyo ki tekoni;

adane gonyowa.

Derone pwonyowa; waneno ada.



	2. Lokki tye ki teko me donyo matut.

Poko bene wa kin cwinywa ki tamwa.

Cikki niange dok beco,

ingolo kop atir.

Pwony meri tirowa i ticwa ducu.



	3. Lokki Ai Jehovah, gudo cwiny dano.

Lunebini bene gukwo calo wan.

Konywa me dongo niye

pi winyo pwony meri.

Wapwoyi Jehovah, Lokki pire tek!











(Nen bene Jab. 19:9; 119:16, 162; 2 Tem. 3:16; Yak. 5:17; 2 Pet. 1:21.)






WER 95

Ryeny pa Dero Medde


(Carolok 4:18)




	1. Lunebi gutemo niang i kom Kricto,

Ma en gen pa cwec duc ma gikok.

Cwiny pa Rwot onyuto bino pa Kricto,

Ma en oyabo yo me larre.

Kare oromo, Meciya tye ka loc,

Lanyutte dong nen ka maleng.

Ngeyo lok man obedo twon mot madit;

Malaika gimito ngeyo!

(CHORUS)

Yowa dong medde ki nen maleng;

Wawoto i dero me ceng.

Nen gin ma Lub’nga tye ka nyuto;

En tirowa i yone duc.





	2. Rwotwa ocimo lagwok ot ma lagen,

Ma tiyo kwede me miyo cam.

Dero me ada ryeny medde ameda,

Kun gudo cwiny dano ki tamgi.

Yowa doko leng dok tyenwa jing medde,

Wawoto i dyeceng maleng.

Wapwoyo Jehovah, Wang it me ada

Wawoto ki yomcwiny i yone.

(CHORUS)

Yowa dong medde ki nen maleng;

Wawoto i dero me ceng.

Nen gin ma Lub’nga tye ka nyuto;

En tirowa i yone duc.













(Nen bene Rom. 8:22; 1 Kor. 2:10; 1 Pet. 1:12.)






WER 96

Buk pa Lubanga​—Obedo Lonyo


(Carolok 2:1)




	1. Tye buk acel ma pote pol atika,

Kelo kuc ki yomcwiny ki gen bot jo.

Lok ma iye tye ki twon teko madit;

Miyo jo “muto” kwo dok “yabo wang.”

Buk meno obedo Baibul Maleng.

Lumar Lubanga aye gucoyo,

Kicoyo pi teko pa Rwot Jehovah,

En otiyo ki cwiny mere maleng.



	2. Gucoyo lok i kom cwec pa Lubanga,

Kit ma ocweyo lobo ki teke.

Kit ma dano onongo gipe ki bal

Ki kit ma Paradic orweny kwede.

Guloko i kom malaika acel

Ma opyem i kom loc pa Lubanga.

Pyem man okelo bal ki twon can madit,

Rwot cok-ki dong biloyo pyem meno.



	3. Watye ki tyen lok me bedo ki yomcwiny:

Jehovah oketo Wode ka loc.

Dong watito kwena maber me Kerre

Wanywako gen me mot ma bibino.

Wanongo kwena me yomcwiny i buk man;

Ma tye ki cam ma myero wan wacam.

Kelo kuc ma jo pe romo kelone;

Dano duc myero gukwan lonyo man.











(Nen bene 2 Tem. 3:16; 2 Pet. 1:21.)






WER 97

Lok pa Lubanga Miyo Kwo


(Matayo 4:4)




	1. Lok pa Jehovah miyo kwo,

Lok ducu ma mere.

Wan pe wakwo ki kwon keken;

Wakwo i kom Lokke.

Watye ki kuc dok cwinywa yom,

Genwa tye pi anyim.

(CHORUS)

Wan pe wakwo ki kwon keken;

Lok pa Rwot miyo kwo.

Miyowa kony nino ducu;

Lok pa Rwot miyo kwo.





	2. Baibul tito gin mutimme

I kwo pa jo macon.

Co wa ki mon ma gin lugen—

Gubedo ki tekcwiny.

Cuko cwinywa ka wakwano

Kwo ma gin gukanyo.

(CHORUS)

Wan pe wakwo ki kwon keken;

Lok pa Rwot miyo kwo.

Miyowa kony nino ducu;

Lok pa Rwot miyo kwo.





	3. Kwano Lokke nino ducu,

Miyo kwecwiny ki gen.

Ka warwatte ki atema,

En konyowa kanyo.

Myero wamar ki cwinywa duc

Jami ma wapwonyo.

(CHORUS)

Wan pe wakwo ki kwon keken;

Lok pa Rwot miyo kwo.

Miyowa kony nino ducu;

Lok pa Rwot miyo kwo.













(Nen bene Yoc. 1:8; Rom. 15:4.)






WER 98

Ginacoya​—Lubanga Aye Omiyo Kicoyo


(2 Temceo 3:16, 17)




	1. Lok pa Rwotwa menyo tyenwa,

Ka wawoto i colpiny.

Ka walubo Lokke ki gen,

Ci adane bigonyowa.



	2. Lubanga omiyo lok man,

Pwonyowa gin ma mitte.

Coc maleng gudo cwiny dano,

Pwonyowa yo ma tye atir.



	3. Lok ma a ki bot Lubanga,

Miyo ngec i kom marre.

Ka wakwano nino ducu,

Ginacoya bigwokowa.











(Nen bene Jab. 119:105; Car. 4:13.)






WER 99

Utmego Mapol


(Niyabo 7:9, 10)




	1. Utmego mapol adada,

Waneno gin milion,

Gin duc lucaden maber,

Gucung i gennegi.

Wapol, wapol adada,

Wadoko dul madit,

I lobe ki rok ki leb ducu,

Wapako Lubanga.



	2. Utmego mapol adada,

Wapwonyo ka mabor

‘Kwena me gin mo maber,’

Wek jo milion guwiny.

Wan wamedde ki pwonywa,

Kadi watye marac,

Yecu kweyo cwiny jo ma guol;

Miyo kuc ki yweyo.



	3. Utmego mapol adada,

Lubanga gwokowa,

I dyekalle me lobo,

Watiyo wor ki ceng.

Wapol, wapol adada,

Watito pi Kerre,

Wadoko lutic ki Lubanga,

Ma gitiyo piny kany.











(Nen bene Ic. 52:7; Mat. 11:29; Yabo 7:15.)






WER 100

Wujolgi Maber Adada


(Tic pa Lukwena 17:7)




	1. Jehovah jolowa ki cwinye ducu.

En gwoko jo ducu dok pe pokogi.

En miyo kot ki ceng,

ma pe twono ngat mo;

Miyowa cam ki dok twon yomcwiny.

Ka wan wakonyo jo ma gin lupeko,

Waporo Lubanga calo jo mere.

Wonwa biculowa

pi ber ma wanyuto,

Ki dong kica ma a i cwinywa.



	2. Pe wangeyo ka ber mo bino nyo pe

Ka waneno lucan ci wakonyogi.

Kadi ginyen botwa,

wakonyo me cobo,

Mitigi ki miyo botgi kony.

Calo Ludia wawacci: ‘Wajoli.’

Ka gubino gangwa, ginongo yweyo.

Wonwa ngeyo jo ma

gitye ka mo keken,

Ma gilubo kit me kicane.











(Nen bene Tic 16:14, 15; Rom. 12:13; 1 Tem. 3:2; Ibru 13:2; 1 Pet. 4:9.)






WER 101

Tic Kacel ma Wanote


(Jo Epeco 4:3)




	1. Rwot okelowa i dwolle,

Waweko lobo mupokke.

Wanote dok watye ki kuc,

Man keliwa yomcwiny.

Wan wamaro note;

Bedo ki kuc mit.

Tic pa Lubanga tye madwong.

Tirowa kun tiyo ki Wod.

Watiyu wunu ki mwolo,

Kun wawinye i tic.



	2. Ka walego pi ribo tam,

Wanyuto kica ki dong mar,

Mar dongo dok pak bimedde,

Kelo yomcwiny ki kuc.

Kuc gonyo kom mada,

Kelo twon yomcwiny.

Ka wamaro omegiwa,

Lubanga bimiyowa kuc.

En bikonyowa me note,

I tic pire naka.











(Nen bene Mika 2:12; Jep. 3:9; 1 Kor. 1:10.)






WER 102

‘Kony Jo ma Goro’


(Tic pa Lukwena 20:35)




	1. Goro ma watye kwede

Tye mapol tutwal.

Dong Jehovah gwokowa,

Dok en marowa.

En lakica tutwal;

Dok marre dwong mada.

Wanyut kit mar man

bene, Wakony lugoro.



	2. Jo mukene gigoro,

Kadi ginen tek.

Ento lok me cuko cwiny,

Miyogi tekcwiny.

Gin bene jo pa Rwot;

En miyogi teko.

Wawiny wunu aremgi,

Waduny pig wanggi.



	3. Me ka cayo lugoro,

Omyero wange

Ni watwero jingogi

Ka wan lukica.

Dong wamedde wunu

Ki miyogi tekcwiny.

Kun wan wakonyo korgi,

Me nongo kwecwiny.











(Nen bene Ic. 35:3, 4; 2 Kor. 11:29; Gal. 6:2.)






WER 103

Lukwat Gubedo Mot Bot Dano


(Jo Epeco 4:8)




	1. Jehovah miyo kony i kwowa,

Lukwat me romine.

Gin gitirowa ki lanengi,

Ginyuto kit me wot.

(CHORUS)

Lubanga miyo jo ma genne,

Co ma gin lugen ada.

Gin paro pi romine me wel;

Margi pi ticgi ducu.





	2. Lukwat ma lumar paro piwa;

Gin gitelo yo mot.

Ka wawane, gikonyowa cang,

Giloko ki kica.

(CHORUS)

Lubanga miyo jo ma genne,

Co ma gin lugen ada.

Gin paro pi romine me wel;

Margi pi ticgi ducu.





	3. Gimiyo tira pa Lubanga,

Wek pe wangak woko.

Gikonyowa kwo i yo pa Rwot,

Wek wati pire jwi.

(CHORUS)

Lubanga miyo jo ma genne,

Co ma gin lugen ada.

Gin paro pi romine me wel;

Margi pi ticgi ducu.













(Nen bene Ic. 32:1, 2; Jer. 3:15; Jon 21:15-17; Tic 20:28.)






WER 104

Mic pa Lubanga me Cwiny Maleng


(Luka 11:13)




	1. Wonwa, Jehovah, Won ma Lakica,

In idit loyo cwinywa me bal.

Dwok pek pa yecwa, dwok cwer cwinywa piny,

Wek cwiny meri okeliwa kwecwiny.



	2. Wonwa pe wao i deyo meri;

Kare mogo warwenyo yowa.

Rwot, wakok boti: Winy lega mewa.

Cwinyi maleng otelwa nino duc.



	3. Ka wan wagoro, ka cwinywa otur,

Teko ma meri jingo cwinywa.

Miwa teko me tuk calo ocur;

Walegi miwa cwiny meri maleng.











(Nen bene Jab. 51:11; Jon 14:26; Tic 9:31.)






WER 105

“Lubanga Aye Mar”


(1 Jon 4:7, 8)




	1. Rwot en mar, en lwongowa ni:

‘Wot kweda dok mar yona.’

Ka wamaro Rwot ki dano,

Kuc bibedo nino duc.

Man aye lagony me kwowa;

Man aye genwa me kwo.

Wanyuto kit mar pa Kricto;

Kit mar man pe twero gik.



	2. Maro Rwot bitugo cwinywa

Me nyuto mar bot dano.

En konyowa ka wagoro;

Tekone miyo wacung.

Mar pe tye ki kit nyeko mo;

Mar lakica, kanyo lok.

Wadong mar pi omegiwa;

Wabil kong dong ber pa mar.



	3. Pe iwek wang-ic oteli;

Pe iwek omak cingi.

Gen Lubanga, en biteli;

En bipwonyi ki cik man:

Mar pi Rwot, mar pi jirani,

Gin duc ma mar obedo.

Wanyutu mar bot dano duc

Mar calo pa Lubanga.











(Nen bene Mar. 12:30, 31; 1 Kor. 12:31–13:8; 1 Jon 3:23.)






WER 106

Nyako Nyig me Mar


(1 Jo Korint 13:1-8)




	1. Warum piny waleg bot Lubanga,

Wek wan wanyak kit mere ducu.

Dong kit ma pire tek loyo duc

En mar ma bino pi cwiny mere.

Kadi wan ludiro, nyo waryek,

Konywa pe ka mar okwe woko.

Wan walego pi mar me ada,

Ma nen i tic ki lokwa ducu.



	2. Mar yenyo yo me nyuto yot cing

Dok tamo pi dano mukene.

Mar pe bedo ki tam marac mo,

Timo kica, lubo pwony pa Rwot.

Mar konyowa me ciro can mot,

Ka tek, kanyo tingo yec mapek.

Dong po pire i peko ducu;

Mar kanyo jami duc dok pe gik.











(Nen bene Jon 21:17; 1 Kor. 13:13; Gal. 6:2.)






WER 107

Lanen me Mar pa Lubanga


(1 Jon 4:19)




	1. Kit me nyuto mar, Jehovah pwonyowa,

Nyutiwa, yo mere.

I ticce ducu, en ocimiwa yo

Me nyuto mar, yone me mar.

Omiyo Wode, ma en maro loyo

Me umo balwa, kun timiwa kica.

Man lanen me mar​—ma pud dong dit loyo!

Yone en mar, Yo pa Won en mar.



	2. I lubo yone, marwa pi luwotwa

Bibedo me ada,

Wangwa biyabbe me konyo utmego,

Kadi ginyen, nyo jo macon.

Mar pi Lubanga, ki mar pi utmego,

Giwoto kacel, wanyuto gin ducu.

Bal pa luwotwa, waumo ki yomcwiny,

Wanyuto mar, Mar me omego.



	3. Lanen man me mar miyo wan wanote

Wan ducu, wan acel.

Wonwa me polo, lwongowa ki yomcwiny:

“Wubin wubil note ada.”

Wanywaku i mar, ki yomcwiny pa jone;

Cwiny ki lok mere, konyo me lonyowa.

Omege, lurem, ducu poyo wiwa,

Yo pa Rwot mar. Jehovah en mar.











(Nen bene Rom. 12:10; Ep. 4:3; 2 Pet. 1:7.)






WER 108

Mar pa Lubanga Pe Lokke


(Icaya 55:1-3)




	1. Mar mada! Rwot en mar.

Wawinyo marre ki malo.

Rwot omiyo botwa Wode

Pi koko bal pa jo ducu,

Omiyowa gen me nongo

Kwo ma pe tum ki twon yomcwiny.

(CHORUS)

Bin wun ma orwo neko,

Wumat pii me kwo nono.

Bin wun jo ma mito pii;

Nen mar pa Lubanga.





	2. Mar mada! Rwot en mar.

Ticce ducu nyuto marre.

Rwot Jehovah onyuto mar,

Ki miyo bot Yecu locce.

Yub pa Lubanga ocobbe.

Nen! Kerre dong ocako loc!

(CHORUS)

Bin wun ma orwo neko,

Wumat pii me kwo nono.

Bin wun jo ma mito pii;

Nen mar pa Lubanga.





	3. Mar mada! Rwot en mar.

Cwiny mere tugo mar mewa.

Wakonyu dano ma gimwol,

Me lubo cik pa Lubanga.

Watiyo bote ki mwolo,

Wapwonyo dano ki tekcwiny.

(CHORUS)

Bin wun ma orwo neko,

Wumat pii me kwo nono.

Bin wun jo ma mito pii;

Nen mar pa Lubanga.













(Nen bene Jab. 33:5; 57:10; Ep. 1:7.)






WER 109

Wamarre Matek ki i Cwinywa


(1 Petero 1:22)




	1. Ka marwa tye matek mada,

Ci wayomo cwiny Jehovah.

Mar aye kit maber loyo,

Ma pire tek botwa.

Ka mar tye madwong i cwinywa,

Man weko wadongo lirem.

Mar paro pi jo mukene,

Mar bedo me ada.

Ka laremwa mito kony,

Wabibedo tye me miyo kony.

Watwero bedo larem,

Ngat ma twero niang maber.

Yecu onyuto mar matek,

Wek wanen mar pa Jehovah,

Gudo cwinywa dok tugo mar.

Wamaru wunu dano.

Margi ki cwinyi ducu.











(Nen bene 1 Pet. 2:17; 3:8; 4:8; 1 Jon 3:11.)






WER 110

‘Yomcwiny pa Jehovah’


(Nekemia 8:10)




	1. Lanyut ma tye dong moko loc pa Ker-ri.

Watito kwena bot jo duc.

Ting wangi malo ci ikur larre-ni;

Kare me larre dong tye cok!

(CHORUS)

Yomcwiny pa Jehovah en gutiwa.

Wer matek, red ki twon yomcwiny.

Nong yom ic i gen, nyut pwoc ki cwinyi duc,

Jo duc gumi pak bot Lubanga.

Yomcwiny pa Jehovah en gutiwa.

Jo ducu gunge twerone.

Wanyuto yom ic i ticwa ki miyo

Worowa bot Lubanga Rwotwa.





	2. Gen Lubanga, wun lumar Rwot Jehovah.

Pe wubed lwor, en ngat matek.

Cung red matek, ki dwan calo mor pa kot;

Wer bot Lubanga ki yom ic!

(CHORUS)

Yomcwiny pa Jehovah en gutiwa.

Wer matek, red ki twon yomcwiny.

Nong yom ic i gen, nyut pwoc ki cwinyi duc,

Jo duc gumi pak bot Lubanga.

Yomcwiny pa Jehovah en gutiwa.

Jo ducu gunge twerone.

Wanyuto yom ic i ticwa ki miyo

Worowa bot Lubanga Rwotwa.













(Nen bene 1 Tekwaro 16:27; Jab. 112:4; Luka 21:28; Jon 8:32.)






WER 111

Gin Mumiyo Cwinywa Yom


(Matayo 5:12)




	1. Yomcwinywa tye pi tyen lok mapol,

Calo lonyo ma welle dit.

Dano mabeco me lobo man

Dong gitye ka ribbe kwedwa.

Yomcwinywa cung i guti matek,

Pien a i Lok pa Lubanga.

Wapwonyo lokke nino ducu;

Niye dongo pi winyo lok.

Yomcwiny man a ki ka mukane,

Calo mac ma lyel i cwinywa.

Kadi bed can ki auna tye,

Jehovah miniwa kero.

(CHORUS)

Jehovah aye yomcwinywa,

Tic cinge keliwa yom ic.

Tamme tut tutwal, ticce duc beco,

Berre ki tekone tye pol!





	2. Waneno cwecce ki twon yomcwiny,

Polo, ki nam, ki dong lobo.

Ka wangiyo lok i kom cwecce,

Ci wapwoye pi tic cinge.

Dong watito lok man ki tekcwiny,

Kwena me Ker pa Lubanga.

Lok i kom locce ki dong motte,

Watito pire ki yom ic.

Kwo me yomcwiny pi naka dong cok,

Calo dyeceng ma lubo wor.

Lobo manyen ki polo manyen

Bikelo yomcwiny pi naka.

(CHORUS)

Jehovah aye yomcwinywa,

Tic cinge keliwa yom ic.

Tamme tut tutwal, ticce duc beco,

Berre ki tekone tye pol!













(Nen bene Nwo. 16:15; Ic. 12:6; Jon 15:11.)






WER 112

Jehovah, Lubanga me Kuc


(Jo Pilipi 4:9)




	1. Jehovah, in lamar,

Icikke me miyo kuc.

Dong wakwayi pi cwiny meri;

Wek nyige dong omedde.

Niye i kom Wodi,

Ma lagen dok tye ada,

Miyo wabedo luremi;

Dok watye ki kuc kwedi.



	2. Cwiny meri yabo wang

Lokki miyowa dero.

Wanongo tira ki dok gwok

I lobo me colpiny man.

Nio wa i kare

Ma lweny ki can duc ogik,

Wek cwiny ma meri okonywa

Me gwoko kucwa kwedi.



	3. Iguro jo meri,

I polo ki i lobo,

Cwiny meri aye notowa

I tito kwena me Ker.

Locci ma tye atir

Dong cok giko lweny ducu.

Ci jo mamwol gibibedo

I kwo me kuc pi naka.











(Nen bene Jab. 4:8; Pil. 4:6, 7; 1 Tec. 5:23.)






WER 113

Kuc ma Watye Kwede


(Jon 14:27)




	1. Pak Jehovah, Rwot me kuc,

En kelo note.

En bijuko lweny ducu,

Kun kelo winye.

Kricto en Laloc me kuc,

Lakica dok mwol.

Ka en dong oloyo lweny,

Ci wanongo kuc.



	2. Waweko lok me gero,

Miyo pe wadaa.

Waloko lucwan ki tong,

Doko gin me kuc.

Ka wamito gwoko kuc,

Watimu kica.

Calo romi pa Yecu,

Wan wapwonyo kuc.



	3. Lubanga nyuto kucce;

En miyowa mot.

Wamito lubo cikke,

Wabedu luwiny.

Wanyuto yo me kwowa,

Me kuc bot dano

Wang ma Kerre okelo

Kuc i lobo duc.











(Nen bene Jab. 46:9; Ic. 2:4; Yak. 3:17, 18.)






WER 114

“Wudi Cwinywu”


(Yakobo 5:8)




	1. Lubangawa Jehovah

Lanyeko pi nyinge maleng.

En mito yubo nyinge

Wek obed labongo koko.

Pi mwaki mapol ata,

En obedo ka kanyo;

I mar, ki diyo cwinye,

En pe ool matwal.

Mitine tye ni dano

Ducu ka twere gularre.

Diyo cwiny pa Lubanga

Pe dong bibedo me nono.



	2. Kit man me diyo cwinywa

Bigwokowa i yo pa Rwot.

Man weko cwinywa kwe mot,

Gwokowa ki i akemo.

Dok neno ber pa dano,

Geno ni bibedo ber.

Weko wan wacung matek

I kare me cwercwiny.

Kacel ki kit mukene

Ma cwiny maleng twero nyako,

Diyo cwiny bikonyowa

Me poro Lubanga Wonwa.











(Nen bene Nia 34:14; Ic. 40:28; 1 Kor. 13:4, 7; 1 Tem. 2:4.)






WER 115

Pwoc pi Diyo Cwiny pa Lubanga


(2 Petero 3:15)




	1. Rwotwa Jehovah, tekoni dit,

Iweko marri ongene.

Tim marac tye dwong i lobo,

In ingeyo arem pa jo.

Pe igalle kit ma jo tamo;

Kare-ni cok me giko peko.

(CHORUS)

Waneno anyimwa ki gen

Wapako nyingi ki pwoc madit.





	2. Mwaka alip acel ki boti

Rom ki nino acel keken.

Ninoni madit dong tye cok;

Bibino labongo galle.

Kadi bed cwinyi dag bal ducu,

Yomo cwinyi ka labal ongut.

(CHORUS)

Waneno anyimwa ki gen

Wapako nyingi ki pwoc madit.













(Nen bene Nek. 9:30; Luka 15:7; 2 Pet. 3:8, 9.)






WER 116

Teko pa Kica


(Jo Epeco 4:32)




	1. Wapaki Jehovah ki cwinywa duc,

Lokki pwonyowa ni

Tekoni lamal, dok ryekoni dit,

Ento in lamar, lakica.



	2. Wodi pud lwongo jo ma kiuno

Pe me bedo ki par.

Dong yatte pe pek, en maro dano,

En miyo yweyo ki kica.



	3. Lubanga ki Yecu ginyutiwa,

Jo ma myero wabed.

Watwero nyuto teko me kica.

Wabedo matek pi kica!











(Nen bene Mika 6:8; Mat. 11:28-30; Kol. 3:12; 1 Pet. 2:3.)






WER 117

Kit me Ber


(2 Tekwaro 6:41)




	1. Rwot Jehovah, in ngat maber,

Ikonyowa nino duc!

In ngat maleng, ngat ma lagen,

Dok iber i yoni duc.

Inyuto cwak ki dok kica,

Ma pe wapore pire.

In ipore me awora,

Cwinywa yom me tic boti.



	2. Ber kit meri nen ka maleng

I kom jo ma iyero;

Gin ginyuto ni kitgi ber

Ki tito kwena maber.

Pwonnyi ki lukwatti miyo

Wanyako nyig mabeco.

Dong walego pi cwiny maleng,

Wek ber kit odor kwowa.



	3. Dong go laa-ni i kom ticwa

Bot omegiwa ducu.

Wamiyo kony bot omege

Watimu ber bot jo duc.

I ot ducu, i kacokke,

Boma ki kabedo duc,

Miwa motti ki cwiny meri,

Wek ber kitwa omedde.











(Nen bene Jab. 103:10; Mar. 10:18; Gal. 5:22; Ep. 5:9.)






WER 118

“Med Niyewa”


(Luka 17:5)




	1. Kit ma wabedo luroc, Ai Jehovah,

Cwinywa duc gire kemo bal keken.

Tye bal acel ma miyo wan wapoto—

Niye manok i kom in Lubanga.

(CHORUS)

Med niyewa, walegi Rwot, Jehovah.

Miwa kony ma lubbe ki mitiwa.

Med niyewa, ma lubbe ki kicani,

Wek wawori i lokwa ki ticwa.





	2. Labongo niye pe wayomo cwinyi.

Myero waye ni kibiculowa.

Macalo kwot, niyewa bigwokowa.

Pe walworo gin ma bino anyim.

(CHORUS)

Med niyewa, walegi Rwot, Jehovah.

Miwa kony ma lubbe ki mitiwa.

Med niyewa, ma lubbe ki kicani,

Wek wawori i lokwa ki ticwa.













(Nen bene Acak. 8:21; Ibru 11:6; 12:1.)






WER 119

Myero Wabed ki Niye


(Jo Ibru 10:38, 39)




	1. Lub’nga oloko tyen mapol wacon

Kun tiyo ki lunebine.

Dong en tiyo ki Wode me wacci,

‘Jo duc myero gunguti.’

(CHORUS)

Mono niyewa tye matek?

Wadong niyewa wek wakwo.

Niyewa tika nen i tic?

Kodi niye meno gwoko kwowa.





	2. Wan walubo cik pa Kricto Rwotwa

Me nywako kwena me Kerri.

Watito ki tekcwiny lokke me gen;

Pe wamungu cikkene.

(CHORUS)

Mono niyewa tye matek?

Wadong niyewa wek wakwo.

Niyewa tika nen i tic?

Kodi niye meno gwoko kwowa.





	3. Niye aye miyo wacung matek;

Ma pe wadok cen ki ngewa.

Genwa i kom Jehovah konyowa;

Wangeyo ni larre cok.

(CHORUS)

Mono niyewa tye matek?

Wadong niyewa wek wakwo.

Niyewa tika nen i tic?

Kodi niye meno gwoko kwowa.













(Nen bene Rom. 10:10; Ep. 3:12; Ibru 11:6; 1 Jon 5:4.)






WER 120

Lub Mwolo pa Kricito


(Matayo 11:28-30)




	1. Dano muywek loyo obedo Kricto;

Pe oye cwiny me awaka me bwole.

I yub pa Won en tye ki rwom ma malo;

Ento kare duc, onyuto ni emwol.



	2. Jo ducu muol ma yec onurogi,

En omine me tingo yecgi pigi.

Gibilimo yweyo i tic pi Kerri.

En oterogi ki mwolo ki kica.



	3. Yecu owacci, ‘Wun ducu utmego.’

Wamine ki mwolo i te twerone.

Jo mamwol dok giwor pigi tek bote;

En ocikke ni gibileyo lobo.











(Nen bene Car. 3:34; Mat. 5:5; 23:8; Rom. 12:16.)






WER 121

Jukke Ken Mitte Botwa


(Jo Roma 7:14-25)




	1. Maro Jehovah ki cwiny, tam, ki kwo;

Ber ento pi rocwa, jukke ken mitte.

Lubu kit me kom kelo peko;

Ento me cwiny kelo kuc ki kwo.



	2. Catan temowa nino ki nino,

Cik me bal me komwa romo rwenyowa.

Teko me ada dit kato bal.

Wapwo Jehovah, pien waloyo.



	3. Lokwa ki ticwa pako Jehovah,

Dong wagwokke wek pe gikok i komwa.

I ticwa duc, wacobo yub man:

Wabedu jo ma wajukke ken.











(Nen bene 1 Kor. 9:25; Gal. 5:23; 2 Pet. 1:6.)






WER 122

Wucung Matek ma Pe Wuyenge!


(1 Jo Korint 15:58)




	1. Lobe tye i can ma yam pe onen.

Dano lworo gin ma tye i anyim.

Wacung matek ma wan pe wayenge,

Watiyu bot Lubanga.

(CHORUS)

Dong wacung wunu matek;

Pe waribbe ki lobo,

Wa i agikki piny,

Wek wakwo pi naka.





	2. Atematema oromo lobo.

Wakanyo ka cwiny mewa tye matir.

Dago gin marac ki maro ada

Bimiyo wacung matek.

(CHORUS)

Dong wacung wunu matek;

Pe waribbe ki lobo,

Wa i agikki piny,

Wek wakwo pi naka.





	3. Wor Rwot Lubanga ki cwinyi ducu.

Wanywaku i tic ma Rwot omiyo.

Waketu cwinywa i tito kwena.

Agikki piny dong cok o.

(CHORUS)

Dong wacung wunu matek;

Pe waribbe ki lobo,

Wa i agikki piny,

Wek wakwo pi naka.













(Nen bene Luka 21:9; 1 Pet. 4:7.)






WER 123

Nyutu Genne i Lubo Cik pa Jehovah


(1 Jo Korint 14:33)




	1. Ka jo pa Jehovah pwonyo i but piny

Lok ada me Kerri, ki dong pi berre,

Omyero gulub cik pa Jehovah Rwot

Kun ginote dok ginyuto gennegi.

(CHORUS)

Nyutu gennewa i bedo luwiny

Bot Lubanga Wonwa.

En miyowa gwok ki twon mar madit,

Myero wanyutte genne.





	2. Lubanga miyowa lutic ma mere,

Ki tekone me tirowa i Yone.

Dong myero wamedde ki yomo cwinye,

Watitu pi cikke me ryeko ducu!

(CHORUS)

Nyutu gennewa i bedo luwiny

Bot Lubanga Wonwa.

En miyowa gwok ki twon mar madit,

Myero wanyutte genne.













(Nen bene Luka 12:42; Ibru 13:7, 17.)






WER 124

Wabed Lugen i Kare Ducu


(Jabuli 18:25)




	1. Wabed lugen bot Jehovah,

Wanyutu ni wan lugen.

Calo jo ma dong gudyere,

Wamito wange cikke.

Cikke pe terowa i bal,

Dok wabilubo lokke.

En tye genne; wageno en.

Pe wabiweke matwal.



	2. Wabed lugen bot utmego,

Waribbe ka peko tye.

Wanyut parwa, waket genwa,

Ki kica i tic ki lok.

Wapwoyo utmego ducu

Dok waminigi woro.

Wabed lugen, dok wanote,

Wabed kwedgi kare duc.



	3. Wabed lugen bot luelda

Ma gin tye lutel wiwa.

Ka ce guminiwa tira,

Waketu cwinywa iye.

Ci wanongo kero ki mot

Ma a ki bot Jehovah.

Ka wan lugen, dok wagene,

Ci wan jo pa Jehovah.











(Nen bene Jab. 149:1; 1 Tem. 2:8; Ibru 13:17.)






WER 125

‘Gitye ki Yomcwiny, Jo ma Lukica!’


(Matayo 5:7)




	1. Lubangawa En lakica,

En nyuto kica pi marre.

Cwinye yom i tic me kica

Dok en gwokowa nino duc.

Jo ma gingut gingeyo ni

En bitimo kica botgi.

Wiye pe wil ni wan apwa,

Dong ngoliwa kop ki kica.



	2. Ka wabalo ma cwinywa cwer,

Walokke bot Lubangawa,

Yecu Kricto onyutiwa

Kit me lego Rwot pi kica,

Wakwaye ni: “Ai, wek balwa,

Kit ma waweko pa dano.”

Pe wamedde ki akemo,

Ento wabibedo ki kuc.



	3. Ka wan wabedo lukica,

Ci wabinyuto yot cingwa.

Wamiyo mic kadi pwoc pe,

Kun cwinywa yom pi miyone.

Dong Lubanga ma nenowa,

Aye biculo wang ticwa.

Jo ma lukica cwinygi yom,

Ginen maleng bot Lubanga.











(Nen bene Mat. 6:2-4, 12-14.)






WER 126

Kiyu Piny, Cung Matek, Bed ki Teko


(1 Jo Korint 16:13)




	1. Kiyu piny, wucung dong matek,

Dok wukany peko ducu.

Wumedde anyim ki tekcwiny,

Loyo lweny man dong tye cok.

Wan walubo tela pa Yecu;

Wabicung matek i te locce.

(CHORUS)

Kiyu piny, wucung matek mada!

Medde wa i agikki!





	2. Kiyu piny, bed ma wugwokke,

Wubed luwiny kare duc.

Wulubu tira pa Yecu

Ma wok ki bot lagwok ot.

Wulubu tira pa luelda,

Gin gwoko ada ki romine.

(CHORUS)

Kiyu piny, wucung matek mada!

Medde wa i agikki!





	3. Kiyu piny, kun wun wunote

Wutito kwena maber.

Wutito wa i agikki,

Kadi lumone gidag.

Nywak i miyo pak i lobo duc.

Nen! Nino pa Jehovah dong cok!

(CHORUS)

Kiyu piny, wucung matek mada!

Medde wa i agikki!













(Nen bene Mat. 24:13; Ibru 13:7, 17; 1 Pet. 5:8.)






WER 127

Kodi Dano ma Myero Abedi


(2 Petero 3:11)




	1. Abiculi ki ngo, abimini ngo

Me pwoyi, Jehovah, pi kwo ma imiya?

Angiyo cwinya ki Lokki calo kiyo;

Konya wek anen maber ngat ma abedo.

(BRIDGE)

Acikke me miyo kwona i ticci,

Dok pe abitero calo tic mo ata.

Ki cwinya ki kwona Atiyo boti;

Wek abed dano ma yomo cwinyi.

Konya me ngine, dok konya me neno

Kodi dano ma imito ni abedi.

Jo ma geno in ibigenogi bene;

Wek abed i kin jo ma giyomo cwinyi.













(Nen bene Jab. 18:25; 116:12; Car. 11:20.)






WER 128

Ciro Peko Nio wa i Agikki


(Matayo 24:13)




	1. Lok pa Lub’nga ki cikkene

Miyo waciro can.

Jami ma ipwonyo ducu

Tye ada dok gigene.

Mok matek i niye maleng,

Tam i kom nino pa Rwot.

Dong cung liking i genneni;

Atema bilonyo in.



	2. Gwok marri ma okwongo ca,

Pien twero rweny woko.

Ka irwatte ki atema,

Kany kadi dong rac ningo.

Kadi bed atema obin,

Gung cwiny, lworo obed pe.

Jehovah bimiyo larre,

Jehovah bibedo cok.



	3. Jo ma ciro wa agikki

Aye gibilarre.

Buk me kwo biryeyo nyinggi,

Rekod ma kicoyo piny.

Dong mok tammi me ciro can;

Wek ibed ngat muteggi.

Ibiniang cwak pa Jehovah;

Ibipong ki twon yomcwiny.











(Nen bene Ibru 6:19; Yak. 1:4; 2 Pet. 3:12; Yabo 2:4.)






WER 129

Wabimedde ki Ciro Can


(Matayo 24:13)




	1. Wan waciro can

Kit ma Yecu otito con.

En otamo pi

Yomcwiny madit ma tye anyim.

Cikke pa Lubanga

Aye en olwodo.

(CHORUS)

Wamedde ki ciro can.

Wacung pi niyewa.

Marre cuko cwiny wan duc.

Dong wan waciro wa i agikki.





	2. Ka mwaka kato

Wabedo ki arem ki can;

Kadi ki pig wang,

Waneno kwo ma bibino.

Wamoko tamwa me

Bedo i kwo meno.

(CHORUS)

Wamedde ki ciro can.

Wacung pi niyewa.

Marre cuko cwiny wan duc.

Dong wan waciro wa i agikki.





	3. Pe wail cingwa

Dok pe wabed ki gung cwiny mo.

Wabitic ki gen

Wa i nino pa Jehovah.

Wamedde ki ciro.

Kare meno dong cok.

(CHORUS)

Wamedde ki ciro can.

Wacung pi niyewa.

Marre cuko cwiny wan duc.

Dong wan waciro wa i agikki.













(Nen bene Tic 20:19, 20; Yak. 1:12; 1 Pet. 4:12-14.)






WER 130

Bed Ngat ma Timo Kica


(Jabuli 86:5)




	1. Pi marre Jehovah

Omiyo mic me Wode

Wek kitim kica pi balwa

Ki dok kikwany to woko.

Ka ce watye ki cwiny me ngut,

En timo botwa kica

Pi ginkok pa Yecu Kricto,

Wan walego i nyinge.



	2. Wanongo kica man

Ka waporo Lubanga

Watimo kica i kinwa,

Kun wanyutu ber ki mar.

Wakanyu bal pa luwotwa,

Pe wabedo ki kec cwiny;

Waworo bene utmego,

Wanyutu twon mar madit.



	3. Kica en kit maber

Ma mitte ni wan wadong.

Pien weko wan pe wakeco,

Nyo bedo ki adage.

Ka ce waporo Jehovah,

Ma en Lamar tutwal-li,

Wabibedo lutim kica;

Wabibedo calo Rwot.











(Nen bene Mat. 6:12; Ep. 4:32; Kol. 3:13.)






WER 131

“Gin ma Lubanga Oribo Kacel”


(Matayo 19:5, 6)




	1. Ki deyo ki yomcwiny,

Tol adek kiwiyo.

Lubanga ki dong dano,

Gumoko kwonge man.

(CHORUS 1)

Okwonge bot Jehovah

Me maro dakone.

‘Gin ma Lub’nga oribo,

Pe ngat mo opokgi.’





	2. Guyenyo Lok pa Rwot

Pi timo mitine,

Man dong gimito motte,

Pi cobo cikkegi.

(CHORUS 2)

Okwonge bot Jehovah

Me maro cware ya!

‘Gin ma Lub’nga oribo,

Pe ngat mo opokgi.’













(Nen bene Acak. 2:24; Latit. 4:12; Ep. 5:22-33.)






WER 132

Man Dong Wan Acel


(Acakki 2:23, 24)




	1. Man dong cogo me cogona,

Ringo koma; dong ape kena.

Lub’nga omiyo lawota,

Ma obedo mera.

Man wan acel; wabinongo

Mot ma Jehovah omiyowa.

Macalo laco ki dako,

Wan wadoko luot.

Ceng duc wan wabitic pi Lub’nga.

Ka en nyuto yo,

Wan wabilubo marre.

Dong wakwonge woko otum.

Walego ni wan wanong yomcwiny.

Ai, wami pak bot Jehovah,

Dok bed lapal cwinya naka.











(Nen bene Acak. 29:18; Latit. 4:9, 10; 1 Kor. 13:8.)






WER 133

Wor Jehovah i Kare me Bulu


(Latitlok 12:1)




	1. Wan lutino Lubanga marowa,

Watiyu bote ki tekowa duc.

En paro piwa dok nyutiwa mar,

Goyo laane i komwa nino duc.



	2. Woro lunywalwa ma gigwokowa

Konyowa me tito lok me cwinywa.

Ka wanongo cwak pa Lacwec ki jo,

Wabedo lurem Jehovah matwal.



	3. Po i kom Lacwec i ka tinoni,

Wek marri odong pi lok me ada.

Ka watiyo bote ki cwinywa duc

Wabiyomo cwiny Jehovah, Rwotwa.











(Nen bene Jab. 71:17; Koko 3:27; Ep. 6:1-3.)






WER 134

Lutino Gubedo Mic pa Lubanga


(Jabuli 127:3-5)




	1. Ka laco odoko wego

Dok dako tye ki latin ma mege,

Gin gibedo ki mic ma nongo,

Pe tye megi, megi kengi.

Micgi man a ki bot Jehovah;

En Wang it me kwo ki mar me ada.

En miyo tira bot lunyodo

Me wek gin gulub yo me ryeko.

(CHORUS)

Dong kityeko miyo mic maleng;

Kwo ma pire tek i cingwu.

Myero dong wubed ki cwiny me pwoc;

Wupwony latin ki cik pa Rwot.





	2. Lok duc ma Lub’nga ociko—

Myero obed i cwinywu kare duc.

Wupwony lutinowu ki lok man;

Gin mic mewu, gin tic mewu.

Wupwonygi ka wuwoto i yo,

Wua malo nyo wutye ka yweyo.

I kare me anyim gibipo,

Walego ni gin gubed lugen.

(CHORUS)

Dong kityeko miyo mic maleng;

Kwo ma pire tek i cingwu.

Myero dong wubed ki cwiny me pwoc;

Wupwony latin ki cik pa Rwot.













(Nen bene Nwo. 6:6, 7; Ep. 6:4; 1 Tem. 4:16.)






WER 135

Jehovah Kwayowa ni: “Latinna, Bed Ryek”


(Carolok 27:11)




	1. Anyira ki awobe

mi cwinywu bota.

Lumonena ma giyeta

gibineno.

Kare me bulu ki

dyere-ni mi bota;

Nyut bot wi lobo ni

kwoni duc tye pira.

(CHORUS)

Woda ki nyara me amara,

Bed ryek wek in iyom cwinya,

Dok ti pira ki cwinyi ducu,

Wek ikel bota pak madit.





	2. Nong yomcwiny dok wek tic

pira obed mitti,

Kadi iyok tyeni,

ipot piny, aili.

Ka dano guwani

nyo ka pe gigenne,

Bed ma cwinyi opye mot

ni piri tekka.

(CHORUS)

Woda ki nyara me amara,

Bed ryek wek in iyom cwinya,

Dok ti pira ki cwinyi ducu,

Wek ikel bota pak madit.













(Nen bene Nwo. 6:5; Latit. 11:9; Ic. 41:13.)






WER 136

“Mot Muromo Maber” ki Bot Jehovah


(Ruth 2:12)




	1. Jehovah lagen dok en ngeyo maber

Jo ducu ma tiyo pire.

En ngeyo ni mit komgi kare mogo

Kelo botgi peko mapol.

Ka iweko ot, jo me ot, nyo lurem,

Lubanga ngeyogi ducu.

En culo wange ki utmego me mar

Ki dong kwo i lobo manyen.

(CHORUS)

Rwot Jehovah biculo luticce.

Biminigi mot maber atika.

Ibinongo gwok i te bwome.

Jehovah en lagen; Jehovah lamar.





	2. Kare mogo wawinyo calo kwowa

Opong ki peko dok tutwal.

Nino mukene tye calo pekkiwa

Pol ma pe watwero kanyo.

Rwot ma lakwe cwiny ngeyo jami ducu;

En winyo lega pa dano.

Lokke, cwiny maleng ki lurem me ada

Bimedde ki kweyo cwinywa.

(CHORUS)

Rwot Jehovah biculo luticce.

Biminigi mot maber atika.

Ibinongo gwok i te bwome.

Jehovah en lagen; Jehovah lamar.













(Nen bene Lungol. 11:38-40; Ic. 41:10.)






WER 137

Mon ma Lugen, Lumege ma Lukricitayo


(Jo Roma 16:2)




	1. Cara ki Esta, Anna, Ruth ki Maliam—

Gubedo i kin mon mapol ma genne.

Woro Rwot obedo mukwongo botgi.

Mon ma gin lugen ma wangeyo nyinggi.

Mogo gunongo cwak pa Jehovah;

Ci nyinggi pe i buk, kun niye meggi rom.



	2. Tekcwiny ki ber kit, gen ki mar ki kica—

Magi ducu gubedo kit pa dano,

Kit mabeco ma mon magi gunyuto.

Gubedo lanen maber ma wapwoyo.

Wun lumegiwa ma lubo korgi

Nyut niye matek wek wan wapor lanenwu.



	3. Mege, anyira, lumege ki mon to,

Wudyere i timo ticwu ki yomcwiny.

Wubed jo mamwol ma luwiny i cwinygi,

Ma pe wulwor pien Lubanga cwakowu.

Dong walego ni Jehovah gwokwu

Wek wucung matek pien motwu cok atika.











(Nen bene Pil. 4:3; 1 Tem. 2:9, 10; 1 Pet. 3:4, 5.)






WER 138

Deyo me Bedo ki Lwar


(Carolok 16:31)




	1. Watye kany ki jo mutii,

Ma pe gitino.

Gikanyo kwo i kinwa;

Kun gicung matek.

Tekogi dong tye ka rweny;

Nyo luotgi pe.

Mok niyegi do Wonwa,

Pi kwo me anyim.

(CHORUS)

Dong Wonwa po i kom

Ngwecgi me niye.

Wek gubed ki gen me

Winyo ni, ‘Ber ba!’





	2. Lwar wic ber ka obino

Pi kwo ma atir.

Jo ma lugen leng mada

I wang Jehovah.

Wiwa myero opo ni

Yam gin lutino.

Gutute me tiyo tic

Ma gin pud gitek.

(CHORUS)

Dong Wonwa po i kom

Ngwecgi me niye.

Wek gubed ki gen me

Winyo ni, ‘Ber ba!’













(Nen bene Jab. 71:9, 18; Car. 20:29; Mat. 25:21, 23; Luka 22:28; 1 Tem. 5:1.)






WER 139

Go ni Itye i Lobo Manyen


(Niyabo 21:1-5)




	1. Go ni itye, go ni atye;

Go ni watye dong i lobo manyen.

Tam kong kit ma ibibedo,

Kwede ki kuc, ki dok agonya.

Lutim bwami bibedo pe;

Loc pa Lub’nga bicobo cikke.

Kare me lobo manyen dong ocakke,

Wabiwero wer me pak

ki cwinywa ducu:

(CHORUS)

“Wapwoyi Rwotwa, pi ticci ducu.

Jami duc nyen i te loc pa Wodi.

Wabiwero wer ki yomcwiny madit boti;

Woro ki pak ki deyo duc obed boti.”





	2. Go ni itye, go ni atye;

Dok in inen lobo manyen maca.

Pe tye gin ma wabineno

Nyo winyo ma bimiyo lworo.

Lokke ducu dong ocobbe;

Kemane dong tye kacel ki jo.

En bicero jo ducu ma yam guto;

Wabiribo dwanwa kwedgi

ki twon yomcwiny:

(CHORUS)

“Wapwoyi Rwotwa, pi ticci ducu.

Jami duc nyen i te loc pa Wodi.

Wabiwero wer ki yomcwiny madit boti;

Woro ki pak ki deyo duc obed boti.”













(Nen bene Jab. 37:10, 11; Ic. 65:17; Jon 5:28; 2 Pet. 3:13.)






WER 140

Man Dong Kwo ma Pe Tum!


(Jon 3:16)




	1. Kong igo ni dano duc,

Dong gitye ka kwo kacel.

Par mo dong pe. Kuc keken!

Kwo labongo pig wang.

(CHORUS)

Wer dong ki twon yomcwiny!

Kwo man twere boti.

Nino mo ibiwacci,

“Man dong kwo ma pe tum!”





	2. Jo ducu komgi biroc,

Gibedo ki kuc ki Rwot.

Can mo dong pe, kuc keken,

Tyen lok me koko pe.

(CHORUS)

Wer dong ki twon yomcwiny!

Kwo man twere boti.

Nino mo ibiwacci,

“Man dong kwo ma pe tum!”





	3. Paradic wabilimo

Kun wawero pak bot Rwot.

Ka pud wakwo, Lubanga

Wabimiyi pwocwa.

(CHORUS)

Wer dong ki twon yomcwiny!

Kwo man twere boti.

Nino mo ibiwacci,

“Man dong kwo ma pe tum!”













(Nen bene Yubu 33:25; Jab. 72:7; Yabo 21:4.)






WER 141

Tango me Kwo


(Jabuli 36:9)




	1. Latin lakere, Kot ma ton i ngom,

Dero ceng ma ryeny maleng, Wit bel ducu—

Mic pa Lubanga; Ginyuto kite.

Tango ma en otimo gigwokowa jwi.

(CHORUS)

Dong gin ma myero wan watim pi mic man

Aye me maro Lami mic, ki nyuto pwocwa.

Kadi watim ango Pe oporre piwa.

Mic man obedo mic​—Man en tango me kwo.





	2. Jo mogo ilo Cinggi woko con,

Calo dako pa Yubu: ‘Yet Rwot ito.’

Ento wan wapat; Wapako Lub’nga,

Wapwoyo en pi kwo ma wan watye kwede.

(CHORUS)

Dong gin ma myero wan watim pi mic man

Aye me maro ki paro pi jiraniwa.

Kadi watim ango Pe oporre piwa.

Mic man obedo mic​—Man en tango me kwo.













(Nen bene Yubu 2:9; Jab. 34:12; Latit. 8:15; Mat. 22:37-40; Rom. 6:23.)






WER 142

Moko Matek i Genwa


(Jo Ibru 6:18, 19)




	1. Dano gurweny pi mwaki mapol i colpiny.

Guyelle kwe me temo mako yamo.

Goro pa dano onyutte ka maleng;

Gilaro nga, gin duc gubalo.

(CHORUS)

Wer ki yomcwiny, Ker pa Rwot dong tye cok!

Loc pa Wode gonyowa ki i lworo.

En bijwayo tim marac woko duc;

Gen man miyo wan wacung matek liking.





	2. “Nino pa Rwot cok!” man aye kwena me Ker;

Dano pe bikok bot Lacwec ni: “Orii”

En cok bigonyo cwec ducu ma gikok.

Pak Rwot Lubanga, dony i werwa.

(CHORUS)

Wer ki yomcwiny, Ker pa Rwot dong tye cok!

Loc pa Wode gonyowa ki i lworo.

En bijwayo tim marac woko duc;

Gen man miyo wan wacung matek liking.













(Nen bene Jab. 27:14; Latit. 1:14; Joel 2:1; Kab. 1:2, 3; Rom. 8:22.)






WER 143

Medde ki Tic, Kiyo Piny, ki Kuro


(Jo Roma 8:20-25)




	1. Lubanga me cwir ki oro,

Ma nyinge aye Jehovah—

Karene me lonyo nyinge

Dong cok kit ma waneno.

(CHORUS)

Medde ki tic, kun in ikiyo piny,

Nong yomcwiny i tamo pi kwo,

Ma Lubanga bikelo.





	2. Kityeko moko karene;

Wode oyubbe me jwero,

Dano ducu ma gidag en.

Ki pala lucwan mere.

(CHORUS)

Medde ki tic, kun in ikiyo piny,

Nong yomcwiny i tamo pi kwo,

Ma Lubanga bikelo.





	3. Kadi cwec duc tye ka kumo,

Pi gen wakuro ki mit kom.

Nino pa Jehovah dong cok,

Me gonyowa ki i can.

(CHORUS)

Medde ki tic, kun in ikiyo piny,

Nong yomcwiny i tamo pi kwo,

Ma Lubanga bikelo.













(Nen bene Mat. 25:13; Luka 12:36.)






WER 144

Cik Wangi i Kom Mot!


(2 Jo Korint 4:18)




	1. Wang ma oto duc bineno piny

Dok it ma oding biwinyo lok,

Wer pa lutino biromo piny

Yomcwiny ki kuc i lobo duc,

Dong jo me amarawa bicer,

I lobo ma tye labongo bal,

(CHORUS)

Ibineno tic pa Lubanga,

Ka iciko wangi kom mot.





	2. Ka orudi bicam ki romo,

Dok nguu oyo ceng ki latin dyang,

Ci latin aye bitelogi,

Kun gin bene lubo kore.

Pig wangwa bidoko gin macon,

Lworo ki arem bibedo pe,

(CHORUS)

Ibineno tic pa Lubanga,

Ka iciko wangi kom mot.













(Nen bene Ic. 11:6-9; 35:5-7; Jon 11:24.)






WER 145

Cikke pa Lubanga pi Paradic


(Luka 23:43)




	1. En paradic, Lacwec ocikke,

Me kelone i Loc pa Rwot,

En bikwanyo bal woko ducu,

Bijwayo to, pig wang, arem.

(CHORUS)

En paradic, bibedo kany.

Wan waneno, pi niyewa.

Dong cikke man, Rwot cok cobo,

Pien en maro miti pa Won.





	2. Cokcok piny kany, Lub’nga oyubo

Pi Wode me cero luto.

Man obedo cikke pa Yecu:

‘Wabibedo i Paradic.’

(CHORUS)

En paradic, bibedo kany.

Wan waneno, pi niyewa.

Dong cikke man, Rwot cok cobo,

Pien en maro miti pa Won.





	3. En Paradic, Rwot yam ociko,

En kabaka me lobowa.

Nino ducu wapwo Lubanga,

Dok wapakke ki cwinywa duc.

(CHORUS)

En paradic, bibedo kany.

Wan waneno, pi niyewa.

Dong cikke man, Rwot cok cobo,

Pien en maro miti pa Won.













(Nen bene Mat. 5:5; 6:10; Jon 5:28, 29.)






WER 146

‘Keto Jami Ducu Doko Nyen’


(Niyabo 21:1-5)




	1. ‘Lanyut ma tye-ni’ moko cakke pa loc.

Wod pa Jehovah dong tye i kom ker.

Kilonyo polo, kiryemo Catan,

Miti pa Rwot cok cobbe i lobo.

(CHORUS)

Cwinywa yom! Rwot tye ki dano,

En dong bedo kacel kwedgi.

Koko nyo arem mo bibedo pe,

Kumo ki to bene bibedo pe.

‘Abiketo jami duc doko nyen.’

Rwot wacci man lok ada.





	2. Wek jo duc gunen Jerucalem Manyen,

Nyako ger maleng pa Latin Romo.

Kiruke ki gweng ma mil amila,

Jehovah keken aye deyone.

(CHORUS)

Cwinywa yom! Rwot tye ki dano,

En dong bedo kacel kwedgi.

Koko nyo arem mo bibedo pe,

Kumo ki to bene bibedo pe.

‘Abiketo jami duc doko nyen.’

Rwot wacci man lok ada.





	3. Boma man maleng jo ducu bimaro.

Doge bedo twolo dyeceng ki wor.

Rok ducu gibiwot i deyone;

Dong lutic pa Rwot wunyut deyone.

(CHORUS)

Cwinywa yom! Rwot tye ki dano,

En dong bedo kacel kwedgi.

Koko nyo arem mo bibedo pe,

Kumo ki to bene bibedo pe.

‘Abiketo jami duc doko nyen.’

Rwot wacci man lok ada.













(Nen bene Mat. 16:3; Yabo 12:7-9; 21:23-25.)






WER 147

Kiciko pi Kwo ma Pe Tum


(Jabuli 37:29)




	1. Kiciko pi kwo ma pe tum.

Lobowa birii matwal.

‘Jo ma gin gimwol gibikwo’

Man bitimme ada.

(CHORUS)

Watwero kwo naka.

Ento mito tute.

Cikke pa Rwot genne.

Lokke bicobbe.





	2. Paradic bibedo mwonya;

Jo bibedo agonya.

I te tela pa Jehovah,

Kuc binen i lobo.

(CHORUS)

Watwero kwo naka.

Ento mito tute.

Cikke pa Rwot genne.

Lokke bicobbe.





	3. Cok i nicer me aura,

Kumu dong bibedo pe.

Lubanga binyuto marre,

Ki jwayo pig wang duc.

(CHORUS)

Watwero kwo naka.

Ento mito tute.

Cikke pa Rwot genne.

Lokke bicobbe.













(Nen bene Ic. 25:8; Luka 23:43; Jon 11:25; Yabo 21:4.)






WER 148

Jehovah Larowa


(2 Camuel 22:1-8)




	1. Jehovah in ibedo Lubanga makwo;

Tic me tekoni dwong

i ngom, polo ki nam.

Lubanga mo pe pyem ki tic me cingi

—pe tye mo.

Lukworwa gibitum.

(CHORUS)

Jehovah laro jo ducu ma lugen.

Luticce biniang ni en twon Got mo madit.

Ki tekcwiny ki niye i kome,

watito dit

Pa Jehovah, En ka larrewa,

dong pak nyinge.





	2. Kadi to olwora dyere, akok boti,

“Jehovah, mi bota

teko ki dok tekcwiny.”

Ki i ot me bedoni, in iwinya,

“Igwoka;

Ilara, Lubanga.”

(CHORUS)

Jehovah laro jo ducu ma lugen.

Luticce biniang ni en twon Got mo madit.

Ki tekcwiny ki niye i kome,

watito dit

Pa Jehovah, En ka larrewa,

dong pak nyinge.





	3. Dwani bimor ki i polo

calo mor kot.

Kom lukwori bimyel;

luticci bilelo.

Idoko gin mo keken ma imito;

Jo ducu

Bineno larani.

(CHORUS)

Jehovah laro jo ducu ma lugen.

Luticce biniang ni en twon Got mo madit.

Ki tekcwiny ki niye i kome,

watito dit

Pa Jehovah, En ka larrewa,

dong pak nyinge.













(Nen bene Jab. 18:1, 2; 144:1, 2.)






WER 149

Wer me Loyo Lweny


(Nia 15:1)




	1. Wer bot Jehovah. Omyero kipak nyinge madit.

Lumone me Ejipt En omwonyogi i nam.

Pak Jah Won Twer Duc;

Pe tye kit ngat mo macalo en.

Jehovah en nyinge;

En otyeko loyo lweny.

(CHORUS)

Jehovah Rwot, Ngat ma Malo Twal,

Ngat ma pe lokke cakke con ki con,

In cok ibijwero lumoneni

Imiyo nyingi bedo leng.





	2. Nen man dong lobe Gidag Laloc Madit, Jehovah.

Gitek loyo Parao,

Ento gibilane.

To tye kurogi;

Gin pe biloyo Armagedon.

Cok jo duc biniang ni

Jehovah nying Lubanga.

(CHORUS)

Jehovah Rwot, Ngat ma Malo Twal,

Ngat ma pe lokke cakke con ki con,

In cok ibijwero lumoneni

Imiyo nyingi bedo leng.













(Nen bene Jab. 2:2, 9; 92:8; Mal. 3:6; Yabo 16:16.)






WER 150

Yeny Lubanga pi Larreni


(Jepania 2:3)




	1. Lobe gunote duc,

Gidag Wod pa Jehovah.

Kare me loc ma Lubanga

Oye pi dano otum.

Karegi okato;

Ker pa Lubanga dong tye.

Kricto cok binginyo lukworre.

Galle dong bibedo pe.

(CHORUS)

Yeny Lubanga pi larreni,

Ada bed kun igeno en.

Yeny kit atirre,

Nyut ni in lagen,

Cung matek pi loc ma mere.

Nen kit ma Lubanga larri

Ki teko mere.





	2. Jo me lobo yero

Jolo kwena maber-ri.

Wamiyo gin duc giyero

Me winyo nyo kwerone.

Atema kadi tek,

Omyero wan pe walwor.

Jehovah gwoko jo ma lugen;

En biwinyo kokowa.

(CHORUS)

Yeny Lubanga pi larreni,

Ada bed kun igeno en.

Yeny kit atirre,

Nyut ni in lagen,

Cung matek pi loc ma mere.

Nen kit ma Lubanga larri

Ki teko mere.













(Nen bene 1 Cam. 2:9; Jab. 2:2, 3, 9; Car. 2:8; Mat. 6:33.)






WER 151

En Bilwongo


(Yubu 14:13-15)




	1. Kwo obedo calo lupwu, nen tin,

Ci rweny woko orwone.

Wan macalo dano warweny oyot,

Kumu pig wang dong korwa.

Ka dano oto, twero kwo doki?

Winy cikke pa Lubanga:

(CHORUS)

En bilw’ngo; Luto bigamo.

Gibikwo pi lok doge.

Pire bibedo mitte

Pi tic me cinge gire.

Dong bed ki niye, pe iur,

Lubanga weko wacung.

Dok wabikwo pi naka,

Wan macalo tic cinge.





	2. Lurem Lub’nga, kadi bed gin guto,

Pe kiwekogi woko.

Jo ma gitye i tam pa Lubanga,

Kibicerogi woko.

Wabineno ber pa kwo i yo duc:

Kwo i Paradic naka.

(CHORUS)

En bilw’ngo; Luto bigamo.

Gibikwo pi lok doge.

Pire bibedo mitte

Pi tic me cinge gire.

Dong bed ki niye, pe iur,

Lubanga weko wacung.

Dok wabikwo pi naka,

Wan macalo tic cinge.













(Nen bene Jon 6:40; 11:11, 43; Yak. 4:14.)

